
Nema slobode u jednoj zajednici bez potpune 
(pravne i de facto) sigurnosti građana koji u njoj žive. 
Poimanje pojma slobode tokom historije zavisilo je od 
njene orijentisanosti ka pojedincu kao članu određene 
(prije svega, političke) zajednice u kojoj ostvaruje svo-
ja prava, do shvatanja slobode kao individualne stvari 
svakog pojedinca ponaosob. 

I dok su jedni teoretičari slobodu pojedinca posma-
trali iz ugla njegovog učešća u javnom životu, odnosno 
mogućnosti bavljenja tzv. državnim poslovima (poli-
tikom), drugi su je posmatrali u njenom ontološkom 
određenju kao biti čovjeka, vezujući je za ličnu slobodu 
i integritet čovjeka kao ličnosti. Da li je „idealna država“, 
u Platonskom smislu riječi, ona koja osigurava najveću 
slobodu za sve njene građane kao ostvarenje praved-
nosti, ili se sloboda, u Aristotelovskom poimanju, treba 
mjeriti kao ostvarenje poretka zajednice gdje svako 
postiže najveću a� rmaciju, sa stanovišta tzv. moderne 
nauke, ne može se sa sigurnošću razlučiti. Ono što, je, 
međutim, potpuno sigurno je da je dostignuće slobo-
de, kao ključne liberalne vrijednosti, zadatak - i države 
(kao zajednice) i pojedinca (kao njenog člana), te da je 
neodvojivo vezano za vladavinu prava, što je, opet, pri-
marna odrednica i uslov sigurnosti, i pravnog poretka 
zajednice i njenih članova. 

Na putu ka Evropskoj Uniji, što danas, uglavnom, 
smatramo idealom i lične i kolektivne slobode, odno-
sno društveno poželjnim i ontološki podrazumijeva-
nim stepenom ostvarenja prava i sloboda svakog po-
jedinca, Srbija kao država treba da odgovori na pitanja 
na koja se, tokom historije, najčešće bježalo ili u rat ili u 
zaborav. Grupisana u 35 pregovaračkih poglavlja, ta pi-
tanja trebala bi, i Bošnjacima, da u budućem pravnom 
poretku ove zemlje zajamče njihova neotuđiva ljud-
ska i nacionalna prava i obezbijede njihovu praktičnu 
primjenu i poštovanje. Kako do svega toga, međutim, 
doći, još je otvoreno pitanje.

U svjetlu priprema za otvaranje dva, u javnosti naj-
češće pominjanja poglavlja - 23 i 24, koja obuhvataju 
i osnovna prava, pravdu, slobodu i sigurnost, odnosno 
ono što Bošnjake u Srbiji, zapravo, najviše i „boli“, držav-
ni vrh naše zemlje priprema i akcione planove za obje 
grupe pitanja, kojima bi Evropi trebao demonstrirati 
svoju namjeru o konkretnim mjerama i aktivnostima 
kojima bi, u preciziranom vremenskom okviru, u tom 
pravcu, Srbija trebala promijeniti - i sebe i svoj odnos 
prema drugima. 

U tom kontekstu, ono što je tzv. prethodno pitanje 

je „zaostavština prošlosti“, od-
nosno problemi koje, i Bošnja-
ci i država Srbija, već duži niz 
godina vuku za i sa sobom. Ne-
rasvijetljeni događaji iz bliske 
prošlosti, odnosno suočavanje 
sa, za određene strukture vlasti 
još uvijek (za neke, čini se, i za 
navijek) veoma „neugodnim“ 
pitanjima: ubijenih, kidnapovanih, nestalih, prognanih, 
raseljenih, � zički i psihički (mal)tretiranih Bošnjaka, koji 
u „novu srpsku politiku“ mogu da se uvjere tek nakon 
njenog jasnog određenja prema onoj staroj, odnosno 
jasnog de� nisanja događaja koji su odredili tok stvari 
krajem prošloga i početkom ovoga stoljeća, i koji su 
za Bošnjake na ovim prostorima bili od sudbonosnog 
uticaja u svakom pogledu, jedan je od osnovnih uslova 
napretka u tom pravcu.

Za „novi početak“ u historijskom i svakom drugom 
(pa i ljudskom) smislu, neophodan je pravedan zavr-
šetak prethodne historijske etape, odnosno pravedno 
okončanje onoga kroz šta smo, u prethodnom perio-
du, na žalost, svi zajedno, prošli. Jasno i nedvosmisleno 
de� nisanje, odnosno precizno imenovanje i pojmovno 
i pravno određenje, kako onoga što je bilo, tako i ono-
ga što se planira činiti, a što bi suštinski bilo suprotno 
prethodnom, osnov je sa kojim bi se sloboda, u njenom 
izvornom smislu riječi, mogla posmatrati kao dostižan 
ideal, i pojedinca i zajednice.

Jasno pozicioniranje tih elemenata u akcione pla-
nove države, sa kojima će ona ući u pregovarački po-
stupak po ovim pitanjima, Bošnjacima bi moglo pružiti 
sigurnost da nešto slično u budućnosti ne bi moglo, ili 
bar trebalo, da im se ponovi, što bi, onda, otvorilo i vrata 
njihovog integriranja (ne samo puke integracije) u sve 
društvene tokove. Jedino takav pristup, odnosno pri-
hvatanje Bošnjaka kao zajednice u sve strukture drža-
ve, onakvih kakvih jesu, a ne onakvih kako ih neke vide 
ili bi ih, pak, voljeli vidjeti, manje ili više podobnim za 
„integraciju“, garantuje otvoren i iskren, sami tim i učin-
kovit, pristup ovom pitanju.

Sa neminovnim ustavnim promjenama, koje i sta-
tusno treba na drugi način da odrede i de� nišu sva ostala 
pitanja ostvarenja integriteta, i pojedinaca i zajednice (u 
ovom slučaju Bošnjaka), država Srbija može reći i doka-
zati da hoće i želi urediti odnose u njoj na dobrobit svih, 
garantujući svima sigurnost za ostvarenje slobode, kao 
nečega čemu težimo i kao pojedinci i kao zajednica.

ODGOVOR PROŠLOSTI ZA BOLJU BUDUĆNOST

Uvodnik
Muhedin Fijuljanin

U Glavnom uredu BNV-a 6. jula ove godine održa-
na je druga sesija javne rasprave na temu „Reforma 
političkog sistema Republike Srbije“.

Na sesiji se najviše raspravljalo o političkom siste-
mu Srbije u kontekstu osnovnih odredaba Ustava 
Republike Srbije.

Na raspravi je posebno bilo riječi o ustavnim 
odredbama koje se odnose na de� niciju i karak-
ter države, odnosno na službenu upotrebu jezika 
i pisma. 

Prisutnima je preporučeno da prijedloge za iz-
mjene ovih odredaba dostave u pisanoj formi, kako 

bi se na najbolji način ispro� lisali prijedlozi za refor-
mu političkog sistema u Srbiji. 

ODRŽANA DRUGA SESIJA JAVNE RASPRAVE O REFORMI 
POLITIČKOG SISTEMA SRBIJE

Jedinstveni zaključak prisutnih na skupu bio je neophodnost uspostavljanja vladavine prava i regionalnog 
nivoa vlasti tj. autonomije Sandžaka

Najviši predstavnici Ministarstva kulture i infor-
misanja i Ministarstva prosvjete, nauke i tehnološ-
kog razvoja dužni su iznaći najpovoljnija rješenja za 
probleme sa kojima se suočavaju pripadnici manjin-
skih nacionalnih zajednica u Srbiji, posebno u obla-
sti informisanja i obrazovanja. Takođe, neophodno 
je obezbijediti ostvarivanje njihovih prava u skladu 
sa standardima i njihovim interesima, jedan je od 
zaključaka sa sjednice Republičkog savjeta za naci-
onalne manjine. Predsjedavajući savjeta, Aleksandar 
Vučić je rekao da će se lično založiti za ostvarenje svih 
Ustavom zagarantovanih prava svakog građanina bez 
obzira na to da li pripada većinskom narodu ili nacio-
nalnim manjinama.

Premijer Vučić je poručio da je Vlada Srbije od-
lučna da na najvišem nivou rješava pitanja koja su 
od značaja za sve nacionalne manjine. Uz podršku 
izradi Akcionog plana, kao ključnog dokumenta ko-
jim će se de� nisati mjere koje će doprinjeti unaprje-
đivanju položaja pripadnika nacionalnih manjina 
premijer je zatražio, prije svega od državnih organa, 

da što prije operacionalizuju rješavanje ključnih pi-
tanja u obrazovanju i informisanju, te obećao lični 
angažman u vezi sa tim.

Učestvujući u radu sjednice Savjeta, potpredsjed-
nik BNV-a Muhedin Fijuljanin je u ime Koordinacije 
nacionalnih savjeta iznio glavne probleme u oblasti 
obrazovanja svih pripadnika nacionalnih manjina 
u Srbiji, posebno insistirajući na ažurnost u radu 
državnih organa, odnosno brže rješavanje svih po-
trebnih pitanja i problema. On se u svom obraćanju 
osvrnuo na sporost Ministarstva prosvjete u dono-
šenju nastavnih planova i programa, odobravanju 
i izradi potrebnih udžbenika, nostri� kaciji diploma 

DRŽAVA DA OBEZBIJEDI OSTVARIVANJE PRAVA MANJINA

Republički savjet za nacionalne manjine održao je 8. jula drugu sjednicu u Vladi Srbije u Beogradu, na kojoj su 
predstavnici nacionalnih vijeća premijeru Vučiću, koji je predsjedavao sjednicom, te predstavnicima nadležnih 

ministarstava predočili probleme sa kojima se suočavaju pripadnici nacionalnih manjina u Srbiji  

Ispred BNV-a sjednici je prisustvovao potpredsjednik Muhedin Fijuljanin, koji je učestvujući u raspravi istakao da Srbija 
na svom evropskom putu mora učiniti sve da ispuni svoje obaveze prema manjinama i na taj način brže pristupi EU

staviti skeniran dopis

i zakazivanju ispita za licence, tražeći tom prilikom 
izmjenu nastavnih programa historije uvođenjem 
sadržaja od značaja za nacionalne manjine u svim 
udžbenicima historije, adekvatnu izmjenu testova 
za takmičenje za pripadnike nacionalnih manjina. 
Kao posebne probleme potpredsjednik Fijuljanin je 
istakao i pitanje učešća u upravljanju ustanovama 
u oblasti obrazovanja u kojima se nastava izvodi na 
maternjem jeziku neke manjine, pitanje preuzima-
nja osnivačkih prava nad ustanovama obrazovanja 
i vaspitanja proglašenim od posebnog značaja za 
određenu nacionalnu manjinu, uključujući i pitanje 
njihovog stabilnog � nansiranja.

Fijuljanin se u svom obraćanju na Savjetu osvr-
nuo posebno i na pitanje tzv. bilingvalne (dvojezič-
ne) nastave, iznoseći stav da Odbor za obrazovanje 
Koordinacije nacionalnih savjeta nacionalnih manji-
na procjenjuje da, prema ranijim iskustvima i isku-
stvima zemalja u okruženju, uvođenje bilingvalne 
nastave nije u cilju očuvanja jezika i nacionalnog 
identiteta manjinskih nacionalnih zajednica, te da je 
uvođenje bilingvalne nastave u škole sa nastavom 
na jezicima nacionalnih manjina moguće samo uz 
pribavljenu saglasnost nacionalnog savjeta nacio-
nalne manjine.

U vezi sa pitanjem informisanja potpredsjednik 
BNV-a je istakao podršku stavovima u vezi obu-
stavljanja postupka privatizacije medija koji su od 

posebnog značaja za nacionalne manjine i emituju 
program na jezicima manjina, tražeći i podršku for-
miranju Redakcije na manjinskim jezicima na Jav-
nom servisu “Radio televizija Srbije”.

O aktuelnim pitanjima u vezi izrade Akcionog 
plana za nacionalne manjine, članove Savjeta je 
upoznao predsjednik Radne grupe, pomoćnik mini-
stra pravde Čedomir Backović.

Na drugoj sjednici Republičkog savjeta za naci-
onalne manjine učestvovali su i potpredsjednica 
Vlade i ministarka državne uprave i lokalne samou-
prave Kori Udovički, koja je ujedno i zamjenik pred-
sjednika Savjeta, prvi potpredsjednik Vlade i mini-

star spoljnih poslova Ivica Dačić, ministar prosvjete, 
nauke i tehnološkog razvoja Srđan Verbić, državni 
sekretar Ministarstva kulture i informisanja Saša 
Mirković, generalni sekretar Ministarstva spoljnih 
poslova Veljko Odalović, v.d. direktora Kancelarije 
za ljudska i manjinska prava Suzana Paunović, v.d. 
direktora Uprave za saradnju s crkvama i verskim 
zajednicama Mileta Radojević, pomoćnik ministra 
pravde Čedomir Backović i predstavnici svih nacio-
nalnih savjeta nacionalnih manjina u Srbiji.

O problemima manjina u ostvarivanju svojih pra-
va u ime Koordinacije nacionalnih savjeta govorili 
su predsjednici i predstavnici  Hrvatskog, Romskog, 
Albanskog, Rumunskog, Slovačkog,  Makedonskog, 
Crnogorskog i Bunjevačkog nacionalnog vijeća. 

Treća sesija javne rasprave na temu „Reforma političkog sistema Republike Srbije“ održana je 8. jula u Priboju pred oko 300 
zainteresovanih građana, predstavnika iz sandžačkih opština, političkih partija i drugih društvenih institucija i organizacija

Potpredsjednik BNV-a Fijuljanin zatražio obustavljanje postupka privatizacije medija 
koji su od posebnog značaja za manjinske nacionalne zajednice

O Reformi političkog sistema govorili su potpred-
sjednici Vijeća, prof. Vasvija Gusinac i Muhedin Fiju-
ljanin, kao i sekretar BNV-a Ahmedin Škrijelj, koji su 
prisutne upoznali sa dosadašnjim i planiranim aktiv-
nostima Bošnjačkog nacionalnog vijeća, kao i kon-
kretnim prijedlozima BNV-a u pogledu novih ustav-
nih i zakonskih rješenja.

Oni su u svojim obraćanjima istakli da BNV, kao 
najviše predstavničko tijelo Bošnjaka, preduzima 

značajne korake u svom djelovanju, posebno u Ak-
cionoj grupi Republike Srbije za izradu Akcionog 
plana za Poglavlje 23.  

Takođe, konstantnim održavanjem sesija na 
temu “Reforme političkog sistema Republike Srbi-
je”, govornici su naglasili težnju i želju da se što više 
pojedinaca, institucija i organizacija aktivno uklju-
či sa svojim prijedlozima u procesu ovako važne 
reforme.

PRIBOJ DOMAĆIN TREĆE SESIJE JAVNE RASPRAVE 
O REFORMI POLITIČKOG SISTEMA SRBIJE

Prisutni su se saglasili da je neophodno  uspostavljanje vladavine prava i regionalnog nivoa vlasti, tj. auto-
nomije Sandžaka kao uslova  za ekonomski razvoj Sandžaka i garancija opstanka Bošnjaka u Srbiji

U saopštenju Bošnjačko nacionalno vijeće osu-
đuje ponašanje državnog rukovodstva Srbije koje 
negira genocid počinjen nad Bošnjacima u Srebre-
nici, dok u isto vrijeme to isto rukovodstvo Srbije 
podržava Republiku Srpsku koja je nastala na osno-
vu počinjenog genocida i etničkog čišćenja na pro-
storima Bosne i Hercegovine.

BNV je takođe osudilo i postupak Ruske Fede-
racije koja je stavljanjem veta spriječila donošenje 

Rezolucije o genocidu u Srebrenici u Savjetu sigur-
nosti UN, čime je onemogućila da se učini taj neop-
hodan civilizacijski korak.

Univerzalno je pravilo da će svaki zločin koji se 
ne kazni biti ponovljen. Ova činjenica sama po sebi 
predstavlja veliku prijetnju za Bošnjake Sandžaka 
koji su tokom 90-tih bili izloženi organizovanom dr-
žavnom teroru pri čemu je izvršen veliki broj zločina 
nad Bošnjacima a da do danas niko nije kažnjen.

REZOLUCIJA EVROPSKOG PARLAMENTA JE 
VELIKI DOPRINOS PRAVDI, POMIRENJU I STABILNOSTI

BNV pozdravilo Rezoluciju Evropskog parlamenta o osudi genocida u Srebrenici,  koja je usvojena 9. jula 2015. god

BNV je ocjenilo da usvajanje ove Rezolucije daje veliki doprinos pravdi, pomirenju i stabilnosti u regionu i 
predstavlja čvrsto opredjeljenje članica Evropske unije da se ovakav stravičan genocid nikada ne ponovi

Učesnici Javne rasprave su upoznati i sa Rezolu-
cijom o genocidu u Srebrenici, koju je predložila i 
Skupštini Srbije predala na usvajanje manjinska po-
slanička grupa “SDA Sandžaka-PDD”, a koju su podr-
žali poslanici Lige socijaldemokrata Vojvodine i po-
slanica Demokratske Stranke Aida Ćorović.

Na inicijativu narodnih poslanika SDA Sandžaka uz 
podršku poslaničke grupe Lige socijaldemokrata Vojvo-
dine i narodne poslanice Aide Ćorović iz poslaničke gru-
pe DS, 2.jula 2015. godine je Narodnoj skupštini Srbije 
predat Prijedlog Rezolucije o genocidu u Srebrenici. 

Obrazlažući ovaj Prijedlog Predsjednik Dr. Sulejman 
Ugljanin rekao je da je ova Rezolucija prvi korak ka vra-
ćanju međunacionalnog povjerenja, uspostavljanju pra-
vednog i trajnog mira, sigurnosti i saradnje u regionu.

Ovo je prilika da se stavi tačka na sukobe, neprija-
teljstva i skine teret sa budućih generacija zbog nedjela 
koje je neko činio navodno u njihovo ime. 

U isto vrijeme kada se događao genocid nad Bošnja-
cima u Srebrenici, pripadnici Vojske Jugoslavije, MUP-a 
Srbije i naoružane formacije u njihovom sastavu izvršile 
su teške zločine nad Bošnjacima Sandžaka, na teritoriji 
Srbije, na kojima nije bilo ratnih sukoba. 

Predsjednik Ugljanin je podsjetio da do danas nisu 
rasvijetljena pitanja nestalih Bošnjaka, masovnih otmi-
ca, ubistava i progonstva bošnjačkog naroda u Sandža-

ku.  Neusvajanjem ove Rezolucije Bošnjacima se šalje 
poruka da danas nakon 20 godina ove generacije nisu 
spremne da se odreknu nedjela koje je neko učinio u 
njihovo ime, što za Bošnjake u Srbiji predstavlja veliku 
opasnost, bezperspektivnost i razvija osjećaj stranog ti-
jela koje u vojsci i policiji svoje zemlje vidi prijeteću silu.

Usvajanjem Rezolucije o genocidu u Srebrenici Boš-
njacima se šalje poruka da se genocid i drugi zločini 
nad bošnjačkim narodom više neće ponoviti i da će svi 
učesnici u zločinima biti kažnjeni što je preduslov za vra-
ćanje povjerenja među narodima i otvaranje dijaloga o 
zajedničkoj budućnosti u regionu.

BOŠNJAČKI NARODNI POSLANICI PREDLOŽILI 
REZOLUCIJU O GENOCIDU U SREBRENICI

Bošnjačko nacionalno vijeće na posebnoj sjed-
nici upriličenoj povodom obilježavanja “Dana sje-
ćanja” i 20-te godišnjice od genocida  počinjenog 
nad Bošnjacima Srebrenice, odalo je počast žrtva-
ma tog genocida. 

Fuad Baćićanin, predstavnik “Liste za bošnjačko 
jedinstvo” je u svom obraćanju na sjednici osudio 
bilo kakav postupak negiranja genocida nad Bošnja-
cima u Srebrenici, podsjetio prusutne da je Republi-
ka Srpska stvorena na temeljima genocida, osudio 
postupke državnog rukovodstva Srbije u posljednjih 
par dana, te izrazio bojazan za opstanak sandžačkih 
Bošnjaka i njihovu sigurnu budućnost u državi Srbiji.

Dr. Jahja Fehratović, predstavnik „Liste za Bošnja-
ke, Sandžak i Muftiju“ je podsjetio vijećnike na sve 
prethodne zločine nad Bošnjacima te istakao značaj 
razvijanja kulture pamćenja na zločine kako se oni ne 
bi ponavljali. Gospodin Fehratović, je naročito dao 
podršku prijedlogu Rezolucije o osudi genocida u 
Srebrenici podnijete Skupštini Srbije od strane ma-
njinske poslaničke grupe “SDA Sanžaka – PDD”, LSV-a 
i Aide Ćorović iz DS-a.

Enis Imamović, narodni poslanik u Skupštini Srbije 
je prisutne upoznao sa sadržajem predložene rezolu-
cije, te naglasio cilj rezolucije i njen značaj za pomire-
nje i razvoj međunacionalnog poverenja i stabilnosti.

BNV OBILJEŽILO “DAN SJEĆANJA” 
NA ŽRTVE GENOCIDA U SREBRENICI

Posebna sjednica Bošnjačkog nacionalnog vijeća posvećena obilježavanju 20. godina od genocida u Srebrenici 
održana je 10. jula u Glavnom uredu Bošnjačkog nacionalnog vijeća 

Pored vijećnika Bošnjačkog nacionalnog vijeća posebnoj sjednici prisustvovali su 
odbornici skupština sandžačkih gradova i opština, predstavnici nevladinog sektora, 

te predstavnici kulturnog i javnog života u Sandžaku

Obraćajući se na sjednici ovim povodom,  pred-
sjednik Ugljanin je izrazio ličnu zabrinutost zbog 
činjenice da državno rukovodstvo Srbije odbija da 
prizna genocid, ulaže ogroman napor, veliki novac 
i trud lobirajući da se taj najteži zločin nazove ne-
kim lažnim imenom i da se ne osudi.

Predsjednik je podsjetio da je današnje politič-
ko rukovodstvo Srbije, odnosno predsjednik Re-
publike Tomislav Nikolić, premijer Vučić, ministar 
vanjskih poslova Dačić i predsjednica Skupštine 
Maja Gojković i onda vladalo Srbijom, kao i što da-
nas vladaju. Sa tih pozicija oni ne priznaju genocid 
nad Bošnjacima Srebrenice niti ga osuđuju.

U svom daljem obraćanju predsjednik Vijeća je 
naglasio da je poznato da svako zlo koje se ne osu-
di, ono se i ponovi, i da odnos političkog rukovod-
stva Srbije prema genocidu u Srebrenici zabrinja-

va Bošnjačko nacionalno vijeće. Iz razloga jer su se 
paralelno sa genocidom u Srebrenici desili zločini 
nad Bošnjacima Sandžaka, kao što su otmice u 
Štrpcima i Sjeverinu, granatiranje sela Kukuroviće, 
otmica u Bukovici kod Pljevalja, paljenje sela i sta-
novništva iz opština Priboj i Pljevlja, kao i mnoga 
pojedinačna ubistva građana bošnjačke nacio-
nalnosti koji su ubijani od strane zvaničnih oruža-
nih snaga Srbije, Crne Gore i Jugoslavije.

Zato je, kako je to predsjednik Ugljanin posebno 
naglasio, veoma važno da Narodna skupština Re-
publike Srbije iznese jasan stav o tome usvajajući 
Rezoluciju o genoccidu u Srebrenici čime će se, ne 
samo osuditi genocid i procesuirati svi odgovorni 
za taj zločin već će se i na taj način omogućiti op-
stanak Bošnjaka u Sandžaku i skinuti odgovornost 
sa mladih generacija u budućnosti.

Na prijedlog predsjednika, Vijeće je usvojilo Za-
ključak kojim se pozdravlja Rezolucija evropskog 
parlamenta kojom se osuđuje genocid u Srebrenici, 
ponašanje državnog rukovodstva Srbije koje negi-
ra genocid nad Bošnjacima u Srebrenici, postupak 

Ruske Federacije na sjednici Vijeća sigurnosti UN-a 
8. jula 2015. godine i poziva se Narodna skupština 
Republike Srbije da usvoji Rezoluciju o genocidu u 
Srebrenici, koju je predložila grupa narodnih posla-
nika SDA  Sandžaka - PDD, LSV-a i DS-a.

Posebna sjednica BNV-a, 
Glavni ured Vijeća, Novi Pazar, 10. jul 2015. godine

REPUBLIKA SRBIJA
NARODNA SKUPŠTINA
2. jul 2015. godine
Beograd

 PREDSEDNICI NARODNE SKUPŠTINE
 
Na osnovu čl. 107. stav 1. Ustava Republike Srbije, člana 40. stav. 1. tač. 1) Zakona o Narodnoj skupštini 

(“Sl. glasnik RS”, br. 9/2010) i čl. 190. st. 1. Poslovnika Narodne skupštine (Sl. glasnik RS broj 20/12-prečišćen 
tekst) podnosimo PREDLOG REZOLUCIJE O GENOCIDU U SREBRENICI, s predlogom da se donese po hitnom 
postupku.   

 
 PREDLOG

  

Poštujući odluke Međunarodnog suda pravde i Međunarodnog krivičnog suda za bivšu Jugoslaviju,
U cilju vraćanja međunacionalnog poverenja, izgradnje stabilnog i trajnog mira, sigurnosti, saradnje i po-

verenja među narodima,
Izražavajući najdublji pijetet prema žrtvama bošnjačkog naroda, stradalim u genocidu u Srebrenici, 
Narodna skupština Republike Srbije donosi 

 REZOLUCIJU O GENOCIDU U SREBRENICI  

1. Najoštrije se osuđuje genocid u Srebrenici.
2. Osuđuje se svako poricanje ovog genocida. 
3. Proglašava se 11. jul - Dan sećanja na genocid u Srebrenici. 
4. Izražava se saosećanje za sve žrtve u ratovima na prostoru bivše Jugoslavije, kao i za njihove porodice i 

pozivaju se sve susedne države da nastave da obezbeđuju pravdu i dugoročnu podršku preživelima, uključu-
jući po potrebi one koji su bili žrtve seksualnog nasilja. 

NARODNI POSLANICI
                                                                                                                                                           
dr Sulejman Ugljanin                         
SDA Sandžaka

Nenad Čanak
LSV

Enis Imamović           
SDA Sandžaka

Bojan Kostreš
LSV

Sabina Dazdarević
SDA Sandžaka

Olena Papuga
LSV

Aida Ćorović                                
DS

Đorđe Stojšić
LSV 
 
Nada Lazić
LSV 
 
mr Dejan Čapo
LSV 

5. Potvrđuje se rešenost države da spreči genocid i druge ozbiljne zločine i potvrđuje stavove završnog do-
kumenta Svetskog Samita iz 2005. godine i odgovornosti za zaštitu stanovništva od genocida, ratnih zločina, 
etničkog čišćenja i zločina protiv čovečnosti. 

6. Garantuje se rati� kacija i puna implementacija Konvencije o sprečavanju i kažnjavanju zločina genoci-
da, ratnih zločina, etničkog čišćenja i zločina protiv čovečnosti i usvajanje zakona potrebnih za ispunjavanje 
obaveza iz te Konvencije. 

7. Podupiru se napori na sprovođenju istrage i procesuiranju optuženih za genocid u Srebrenci, a obave-
zuje se da će iskoristiti sva raspoloživa sredstva i mehanizme da sprovede istragu i procesuira sve odgovorne. 

8. Naglašava se suštinski značaj pomirenja koje je zasnovano na dijalogu, suočavanju sa prošlošću i po-
svećenosti pravdi i podršci žrtvama, kao osnovi za jačanje bezbednosti, stabilnosti i prospreriteta u regionu. 

9. Obavezuje se na razvijanje obrazovnih programa koji će budućim generacijama usaditi lekcije koje su 
izvučene iz prošlih genocida, ratnih zločina, etničkih čišćenja i zločina protiv čovečnosti u cilju sprečavanja da 
se ponove. 

10. Potvrđuje se značaj lekcije o neuspehu da se spreči genocid u Srebrenici, kao što je navedeno u izvešta-
ju Generalnog sekretara UN u skladu sa rezolucijom Generalne skupštine 53/35 i odlučuje da rano i e� kasno 
deluje kako bi se sprečilo ponavljanje takve tragedije i u tu svrhu iskoristi sva raspoloživa sredstva. 

11. Zauzima se stav da kršenja ljudskih i manjinskih prava mogu biti rani pokazatelj mogućnosti genocida 
i u tom smislu se obavezuje na usvajanje zakonskih i drugih pravno obavezujućih akata koja će nedvosmi-
sleno garantovati zaštitu i puno ostvarivanje ljudskih i manjinskih prava i obezbedi manjinama uslove za 
ostvarivanje prava na političku egzistenciju.  

OBRAZLOŽENjE 

I  USTAVNI OSNOV ZA DONOŠENjE REZOLUCIJE

Ustavni osnov za donošenje ove rezolucije sadržan je u članu 99. stav 1. tačka 7. i stav 2. Ustava Republike 
Srbije, kojim je propisano da Narodna skupština donosi zakone i druge opšte akte iz nadležnosti Republi-
ke Srbije i da vrši druge poslove određene Ustavom i zakonom, kao i u članu 8. stav 1. Zakona o Narodnoj 
skupštini (“Službeni glasnik RS”, broj 9/10), kojim je, između ostalog, propisano da Narodna skupština donosi 
rezoluciju. 

II RAZLOZI ZA DONOŠENjE REZOLUCIJE

Donošenje Rezolucije o genocidu u Srebrenici ima za cilj da se u Narodnoj skupštini Republike Srbije na-
pravi prvi važan korak u pravcu rešavanja otvorenih pitanja između Srbije i Bosne i Hercegovine, te srpskog i 
bošnjačkog naroda.

Usvajanjem Rezolucije otvara se prostor za neophodnu implementaciju Konvencije o sprečavanju i ka-
žnjavanju zločina genocida, ratnih zločina, etničkog čišćenja i zločina protiv čovečnosti kao i usvajanje zako-
na potrebnih za ispunjavanje obaveza iz te Konvencije.

Priznavanje genocida u Srebrenici je civilizacijski korak koji je potreban Srbiji kako bi potvrdila ozbiljnost u 
nameri za izgradnju dijaloga, saradnje, poverenja i trajnog mira u regionu zasnovanom na prihvatanju dela iz 
prošlosti, suočavanju sa prošlošću i posvećenosti pravdi, podršci žrtvama kao osnovi za jačanje bezbednosti, 
stabilnosti i prospreriteta u regionu. 

III PROCENA FINANSIJSKIH SREDSTAVA POTREBNIH ZA SPROVOĐENjE REZOLUCIJE

Za sprovođenje ove rezolucije nisu potrebna dodatna � nansijska sredstva u budžetu Republike Srbije. 
IV RAZLOZI ZA DONOŠENjE PO HITNOM POSTUPKU
Obeležavanje dvadesete godišnjice od genocida u Srebrenici je 11. jula 2015. godine, smatramo da je iz 

tog razloga neophodno usvajanje ove Rezolucije pre navedenog datuma iz razloga koji su gore spomenuti.



14 

Bilten

Teme održane rasprave bile su politički sistem i de-
centralizacija i Zakon o teritorijalnoj organizaciji Repu-
blike Srbije. Na raspravi je bilo najviše riječi o političkoj, 
� nansijskoj, administrativnoj i ekonomskoj decentrali-
zaciji, kao i o problemima postojeće teritorijalne orga-
nizacije Republike Srbije sa kojima se susreću Bošnjaci 
i drugi građani Sandžaka u ostvarivanju svojih prava.

Jedinstvena ocjena i ovog skupa bila je neophod-
nost uspostavljanja decentralizacije u Republici Srbiji i 
regionalnog nivoa vlasti, tj. autonomije Sandžaka kao preduslova za opstanak Bošnjaka u Republici Srbiji.

ODRŽANA ČETVRTA SESIJA JAVNE RASPRAVE O REFORMI 
POLITIČKOG SISTEMA SRBIJE

Četvrta sesija ove javne rasprave kojoj su prisustvovali vijećnici, poslenici kulturnog i javnog života, te 
zainteresovani građani održana je 13. jula u prostorijama Glavnog ureda BNV-a u Novom Pazaru  

Bošnjačko nacionalno Vijeće nastavlja kontinuiran i konstruktivan rad u skladu sa 
aktuelnim promena političkog sistema Srbije 

BNV je u svom saopćenju navelo da takvo ponaša-
nje policije i službi bezbjednosti predstavlja ponovni 
progon i ugrožavanje osnovnih ljudskih prava- pravo 
na život, slobodu kretanja i ličnu privatnosti, koje je 
upravo identično nasilju kakvo smo imali u vrijeme 
devedesetih kada je i izvršen genocid u Srebrenici, ali 
i brojni drugi zločini nad Bošnjacima u Sandžaku.

Zadatak tih službi je da obezbijede ličnu i imo-
vinsku sigurnost građana, a one niti su spriječile in-
dividualne i kolektivne zločine nad Bošnjacima u 
Sandžaku, niti su do danas rasvijetlile slučajeve ma-
sovnih otmica, mučenja i ubistava, već u Sandžaku 
iznova sprovode novi teror i zastrašivanje.

Nedopustivo je da se Bošnjaci Sandžaka bez 
ikakvog valjanog razloga i dokaza označavaju kao de-
žurni krivci i pozivaju na informativne razgovore, saslu-
šavaju u njihovim kućama, čime se otvoreno zastrašu-
ju oni i čitave njihove porodice, komšije i prijatelji.

Bošnjačko nacionalno vijeće je pozvalo građane 
da se  bez pisanog poziva ne odazivaju ni na kakvo 
usmeno pozivanje od strane srpskih službi bezbjed-
nosti, jer je to otvoreno kršenje Ustava, zakona, te 
ljudskih i građanskih prava i sloboda.

Takođe, građanima je preporučeno da u koliko  
dobiju bilo kakav poziv od strane službi bezbjedno-

BNV NAJOŠTRIJE OSUĐUJE NOVI TALAS 
NASILJA NAD BOŠNJACIMA

Bošnjačko nacionalno vijeće najoštrije je osudilo novi talas nasilja srpskih službi bezbjednosti i policije nad Boš-
njacima u Sandžaku koji se desio odmah nakon obilježavanja 11. jula – Dana sjećanja na genocid u Srebrenici

Nedopustivo je da se nad Bošnjacima koji su prisustvovali obilježavanju 20 godina od genocida u Srebreni-
ci sprovodi organizovano zastrašivanje, prijetnje i privođenja od strane raznih srpskih službi

Nova Varoš bila je domaćin pete sesije “Reforme političkog sistema Srbije”, na kojoj je učešće uzelo preko 100 
zainterosovanih Bošnjaka iz ove sandžačke opštine

 “U ime Bošnjačkog nacionalnog vijeća i u svoje 
lično ime svim Bošnjacima i svim muslimanima upu-
ćujem iskrene čestitke povodom nastupajućeg blag-
dana – Ramazanskog bajrama.

Želim da i ovaj bajram provedete u dobrom zdrav-
lju, sreći, sveopštem blagostanju i da vas blagodati 
prate tokom cijele godine.

Neka ovaj Ramazanski bajram bude prilika da 
jedni drugima darujemo više svog vremena i pažnje 

njegujući vrijednosti naše vjere i tradicije, te da u ovim 
mubarek danima jačamo samopouzdanje i gradimo 
zajedničku budućnost sa pripadnicima cijele naše za-
jednice.

Bajram šerif mubarek olsun”

Dr Sulejman Ugljanin
Predsjednik BNV-a

BAJRAMSKA ČESTITKA PREDSJEDNIKA VIJEĆA

Predsjednik Bošnjačkog nacionalnog vijeća Dr. Sulejman Ugljanin, uputio je 16. jula čestitku Bošnjacima i svim 
muslimanima uoči Ramazanskog bajrama

sti prijave Pravnom timu Vijeća kako bi im se obez-
bijedila pravnu zaštita.

Bošnjačko nacionalno vijeće je pozvalo Pred-
sjednika Vlade Srbije Aleksandra Vučića, kao koor-
dinatora svih službi bezbjednosti da obustavi dalja 
zastrašivanja Bošnjaka u Sandžaku koje trenutno 
sprovode službe bezbjednosti kršeći Ustav, zakone 

i osnovna ljudska i građanska prava i slobode koje 
su im garantovane.

Vladi Republike Srbije je poručeno  da umjesto 
zastrašivanja učini konkretne korake da se u San-
džaku građani osjećaju bezbjedno, da im se obez-
bijedi i garantuje sloboda kretanja i jednakost pred 
zakonom.

O Reformi političkog sistema govorili su pot-
predsjednici Vijeća prof. Vasvija Gusinac, Esad 
Džudžo i prof. dr Redžep Škrijelj, kao i sekretar Vi-
jeća Ahmedin Škrijelj.

Prisutni su upoznati sa Javnim pozivom Narodne 
skupštine Republike Srbije kojim su pozvani svi, uklju-
čujući i nacionalna vijeća, da učestvuju u javnoj raspra-
vi o reformi političkog sistema Republike Srbije.

Oni su naglasili prisutnima da se aktivno uključe i 
daju svoje prijedloge za rješavanje problema sa koji-
ma se susreću u ovoj nerazvijenoj opštini. 

Predstavnici BNV-a su upoznali prisutne sa aktivno-
stima Bošnjačkog nacionalnog vijeća, koje kao najviše 
predstavničko tijelo Bošnjaka u Srbiji aktivno učestvu-
je u izradi Akcionog plana Republike Srbije za Poglav-
lje 23 u procesu evrointegracija.

Bošnjaci iz Nove Varoši su veoma aktivno učestvo-
vali i debatovali na ovu temu sa ciljem jasnog de� nisa-
nja indikatora za pospešivanje uslova života bošnjačke 
nacionalne manjine u ovoj sandžačkoj opštini.

PETA SESIJA “JAVNE RASPRAVE O REFORMI POLITIČKOG 
SISTEMA SRBIJE” U NOVOJ VAROŠI

Zaključak ovog veoma uspješnog skupa baziran je na ocjeni da je neophodno donošenje hitnih mjera i 
programa za zaustavljanje iseljavanja u cilju očuvanja bošnjačke nacionalne manjine u Novoj Varoši kojoj 

prijeti nestanak zbog velike  nezaposlenosti svih struktura stanovništva

Peta sesija javne rasprave, 
Nova Varoš 15. jul 2015. godine

Delegaciju Švajcarske ambasade primio je 
predsjednik Vijeća dr. Sulejman Ugljanin. Sastan-
ku su prisustvovali i potpredsjednica Vijeća prof. 
Vasvija Gusinac i sekretar Ahmedin Škrijelj.

Predstavnike Ambasade Švajcarske zanimala 
je aktuelna situacija u Sandžaku i stepen ostvari-

vanja prava Bošnjaka na putu Srbije ka Evropskoj 
uniji.

Predsjednik Ugljanin je upoznao goste o tre-
nutnim aktivnostima Vijeća, kao i o planovima i 
programima koje će Bošnjačko nacionalno vijeće 
preduzeti u  narednom periodu.

DELEGACIJA AMBASADE ŠVAJCARSKE U POSJETI VIJEĆU

Bošnjačko nacionalno vijeće posjetila je delegacija Ambasade Švajcarske na čelu sa zamjenicom ambasadora 
NJ.E. Pauline Menthonnex Gacaferri

Predstavnici Švajcarske ambasade su upoznati sa položajem i stepenom ostvarivanja prava Bošnjaka u 
Srbiji, kao i nastojanjima BNV-a na polju pospješivanja položaja Bošnjačke nacionalne manjine u Srbiji 

Obraćanje predsjednika BNV-a Dr. Sulejmana 
Ugljanina na konferenciji za novinare, koju je odr-
žao u Glavnom uredu 23. jula, prenosimo u cjelosti:

“U svojstvu predsjedni-
ka Bošnjačkog nacionalnog 
Vijeća, kao najvišeg pred-
stavničkog tijela Bošnjačkog 
naroda u Srbiji, izražavam 
svoju radost zbog nekoliko 
uzastopnih pozitivnih aktiv-
nosti najviših državnih or-
gana Bosne i Hercegovine i 
Srbije.

Jučerašnja posjeta tročlanog Predsjedništva Bo-
sne i Hercegovine Srbiji predstavlja veliki praktičan 
korak u uspostavljanju saradnje i vraćanju povjere-

nja. Tome je prethodio poziv 
srpskog premijera Predsjed-
ništvu Bosne i Hercegovine.

Dom naroda državnog 
parlamenta Bosne i Hercego-
vine 15. jula osudio je napad 
na Vučića, a Predstavnički 
dom Parlamentarne skup-
štine Bosne i Hercegovine je 
najoštrije osudio taj napad i 

PROCES VRAĆANJA UZAJAMNOG POVJERENJA I 
SARADNJE JE DVOSMJERNA AKTIVNOST

Predsjednik Ugljanin je ocjenio da posjeta tročlanog Predsjedništva Bosne i Hercegovine Srbiji 22. jula, na 
poziv srpskog premijera, predstavlja veliki i praktičan korak ka uspostavljanju saradnje i vraćanju povjerenja

Predsjednik Bošnjačkog nacionalnog vijeća održao je press konferenciju na kojoj je pozvao Skupštinu Srbije 
da usvoji Rezoluciju o Srebrenici koja je važan korak za budućnost Bošnjaka i šansa za vraćanje uzajamnog 

povjerenja i saradnje

Posjeta delegacije ambasade Švajcarske, 
Glavni ured Vijeća, Novi Pazar, 22. jul 2015. godine

Predsjednik Vijeća dr. Sulejman Ugljanin, press, 
Glavni ured Vijeća, Novi Pazar, 23. jul 2015. godine

izrazio duboko žaljenje i zahtjev da se napadači ot-
kriju i kazne.

Proces vraćanja uzajamnog povjerenja i saradnje 
je dvosmjerna aktivnost i zato očekujemo da Narod-
na skupština Srbije usvoji Rezoluciju o genocidu u 
Srebrenici koju je Bošnjačko nacionalno Vijeće usvo-
jilo na Posebnoj sjednici 10. jula 2015. godine i uputi-
lo Skupštini Srbije na usvajanje.

Usvajanje ove Rezolucije ima poseban značaj za 
budućnost Bošnjaka u Srbiji, posebno zbog činjenice 
da se u vrijeme genocida u Srebrenici dogodilo mno-
go zločina nad Bošnjacima u Sandžaku, a do sada 
niko nije kažnjen.

Usvajanje Rezolucije znači da se zločin genocida 

nazove pravim imenom i osudi, a počinioci kazne i 
time skine ovaj teret i odgovornost sa onih u čije ime 
je zločin genocida počinjen. Posebno zbog toga što 
su počinioci zločina pripadnici MUP-a Srbije, Vojske i 
naoružane grupacije u njihovom sastavu.

Neusvajanje Rezolucije znači da će oni i dalje u 
Bošnjacima gledati strano tijelo koje treba ukloniti sa 
ovih prostora, a da Bošnjaci u srpskoj policiji i vojsci 
gledaju prijeteću oružanu silu i opasnost po život.

Sve ovo je važno zbog aktuelne reforme političkog 
sistema Srbije koja je u toku, kao i zbog izrade Akcio-
nog plana za poglavlja 23. i 24. za pristupanje Srbije 
Evropskoj uniji. Od toga zavisi učešće Bošnjačkih le-
gitimnih predstavnika u ovim procesima.”

Prijedlozi Bošnjačkog nacionalnog vijeća koje su 
na ovom skupu izneli potpredsjednici Vijeća usvoje-
ni su kao zajednički  stavovi Koordinacije nacional-
nih savjeta i time postali sadržaj Akcionog plana.

Na sastanku su razmatrani tzv. materijalni ele-
menti Akcionog plana, odnosno osnovne teme 
koje će biti konkretizovane aktivnostima koje treba 
da unaprijede položaj nacionalnih manjina u Srbiji 
i doprinesu poboljšanju ostvarenja prava manjina.

Predstavnici BNV-a su, također, inisistirali na 
obezbjeđenju održivoga sistema informisanja na 
jezicima manjina, očuvanju medija od posebnog 
značaja za nacionalne manjine - obustavljanjem nji-
hovih privatizacija i formiranja redakcija na jezicima 
manjina na javnom servisu – Radio televiziji Srbije 
(RTS).

U vezi sa obrazovanjem, prihvaćen je prijedlog 
Vijeća da je tzv. dvojezična nastava neprihvatljiv 
model koji vodi u direktnu asimilaciju pripadnike 
manjina, kao i obezbjeđenje ostvarenja prava na 
obrazovanje Bošnjaka na maternjem bosanskom 
jeziku u svim sredinama, a posebno u Prijepolju, 
Priboju i Novoj Varoši, gdje Ministarstvo prosvjete 
opstruira i sprječava to.

ZAŠTITA SANDŽAKA KAO HISTORIJSKE OBLASTI

Potpredsjednici Bošnjačkog nacionalnog vijeća Esad Džudžo i Muhedin Fijuljanin učestvovali u radu sjednice 
Radne grupe za izradu Akcionog plana za nacionalne manjine, koja je održana 30. jula u Beogradu

Na zahtjev predstavnika Vijeća u tekst Akcionog plana ušao je princip poštovanja Sandžaka kao tra-
dicionalne geografske i historijske oblasti, kao i program posebnih a� rmativnih mjera za nacionalne 

zajednice koje su preživjele etničko čišćenje, organizovani teror, masovne otmice i zločine tokom deve-
desetih godina 20. vijeka

U razlozima za donošenje 
mišljenja Zaštitnika građana, 
kao i preporukama Ministarstvu 
prosvjete, stoji da, iako posto-
je zakonski osnovi za uvođenje 
dvojezične nastave, Ministarstvo 
prosvjete je dužno da položaj 
modela dvojezične nastave za 
pripadnike manjina precizno i 
pravno uredi u odnosu na druge 
zakonom propisane modele, odnosno da utvrdi da li 
se taj model organizuje kao pravilo ili izuzetak i pod 
kojim uslovima.

Pored preporuke koje se odnose na pomenuta 
neophodna usaglašavanja odgovarajućih odredaba 

zakona, Ministarstvu prosvjete 
je i preporučeno da prije počet-
ka školske 2015/2016. godine 
bliže uredi uslove i kriterijume 
za realizaciju dvojezične nastave, 
na srpskom, te na manjinskom 
jeziku, praćenje i vrednovanje te 
nastave, kao i sve ostale elemen-
te izvođenja nastave u školama.

Posljednja preporuka Zaštit-
nika građana upućena Ministarstvu prosvjete se tiče 
da prilikom perioda u kojem se sprovodi anketiranje 
roditelja o modelu nastave postoji  mogućnost i da 
se roditelji izjasne da njihova djeca pohađaju nastavu 
u okviru dvojezičnog modela.

Sastanku su prisustvovali i Suzana Paunović, di-
rektorica Kancelarije za ljudska i manjinska prava, 
kao i Ivan Bošnjak, državni sekretar Ministarstva za 
državnu upravu i lokalnu samoupravu.

Predstavnici Koordinacije nacionalnih vijeća, 
koju je predvodio Zamjenik predsjednika Koordi-
nacije Esad Džudžo su ponovili izričit stav da tzv. 
dvojezični model nastave nije prihvatljiv ni za jedan 
manjinski narod.

Zaključak je da se uvede dodatni upisni rok za 
učenike i roditelje bošnjačke nacionalnosti i da se 

ponovi izjašnjavanje učenika za izborni predmet 
Maternji jezik.

Postignuta je saglasnost da se naknadno uključe 
udžbenici na jezicima manjina u projekat besplat-
nih udžbenika i prihvaćen je sastav komisije Koor-
dinacije za obrazovanje u sastavu: Esad Džudžo, 
Svetlana Zolnjan, Vitomir Mihajlović, Valentina Hoc 
i Aniko Jeras.

Koordinacija je preuzela obavezu da inicira ime-
novanje člana Nacionalnog prosvjetnog savjeta iz 
reda nacionalnih manjina u saradnji sa Skupštin-

ZAŠTITNIK GRAĐANA: MINISTARSTVO PROSVJETE PREKRŠILO 
ZAKON I VOLJU RODITELJA U SANDŽAKU

NEOPHODNO UVOĐENJE PROSVETNIH SAVJETNIKA
ZA NASTAVU NA JEZICIMA MANJINA

Zaštitnik građana Republike Srbije je nakon pritužbe BNV-a na Odluku ministra prosvjete iz avgusta 2014. godine o 
uvođenju dvojezične nastave u sandžačkim školama, donio mišljenje da odluka nije zasnovana na zakonu i da je do-
nijeta suprotno volji učenika i roditelja koji su se u velikom broju izjasnili za obrazovanje samo na bosanskom jeziku

Na sastanku delegacije Koordinacije nacionalnih vijeća sa ministrom prosvjete dr.Srđanom Verbićem, zaključe-
no je da se objavi poseban Katalog odobrenih udžbenika na jezicima nacionalnih manjina i da se uvedu pro-

svjetni savjetnici za nastavu na jezicima manjina

Nastava na bosanskom jeziku je u školskoj 2013/2014. godini pohađalo 8343 učenika, koji su bili raspo-
ređeni u 333 odjeljenja u 33 obrazovno-odgojne ustanove širom cijelog Sandžaka. Od ove školske godine 
nastavu će pohađati i učenici trećeg i sedmog razreda osnovne, kao i učenici trećeg razreda srednje škole.

Ministar prosvjete i ministarstvo lokalne samouprave obavezali su se da pokrenu upravni nadzor nad 
radom škola i lokalnih samouprava u vezi poštovanja procedure izbora direktora i školskih odbora obra-

zovnih ustanova koje su Vijeća proglasila za institucije od posebnog značaja

skim odborom za prosvjetu.
Dogovoreno je da se određeni zaključci hitno re-

aliziraju i to prije početka  naredne školske godine, 
dok će ostali problemi zahtjevati dužu proceduru.

Ministar prosvjete i Ministarstvo lokalne samo-
uorave obavezali su se da pokrenu upravni nadzor 
nad radom škola i lokalnih samouprava u vezi po-
štovanja procedure izbora direktora i školskih od-
bora obrazovnih ustanova koje su Vijeća proglasila 
za institucije od posebnog značaja.

Delegaciju naučno-istraživačkog instituta činili 
su direktor dr. Rouhollah Ghaderi Kangavari, nauč-
ni saradnik Instituta, mr. Saeid Abedpour, istraživač 
Nermin Hodžić, kao i saradnik Instituta Nadir Dacić.

Gosti su upoznali predstavnike Vijeća sa radom 
Instituta i pokazali interesovanje za rad Bošnjačkog 
nacionalnog vijeća, posebno na polju obrazovanja, 
kulture i informisanja.

Također, bilo je razgovora o saradnji u oblastima 
od zajedničkog interesa. Poseban značaj je poklo-
njen razgovorima u oblasti kulture i očuvanja boš-
njačkog nacionalnog vijeća u Republici Srbiji, kao 
i značaj Bošnjaka u Srbiji u smislu mosta saradnje 
između Republike Srbije i Islamske Republike Iran. 

U razgovoru je konstatovano da je uspostavlja-
nje bošnjačkog nacionalnog jedinstva preduslov 
za svaki dalji uspjeh i opstanak Bošnjaka na ovim 
prostorima.

SARADNJI U OBLASTIMA OD ZAJEDNIČKOG INTERESA

Delegacija naučno-istraživačkog instituta “Ibn Sina” iz Sarajeva, koja se bavi se organizacijom naučnih skupova, 
konferencija, simpozijuma i izdavačkom djelatnošću posjetila Bošnjačko nacionalno vijeće

Delegaciju sarajevskog instituta koji je osnovan 1996. godine, 
primio je predsjednik Vijeća dr. Sulejman Ugljanin sa saradnicima

U vezi sa pozivom Udruženja Turaka u Srbiji upu-
ćenom Bošnjacima da se upisuju kao Turci da bi 
formirali tursku nacionalnu manjinu, pozdravljamo 
izjavu ambasadora Turske u Srbiji Mehmeta Kema-
la Bozaja, koju je objavio dnevni list “Danas” 10. 08. 
2015, da, kao i političke odnose, ekonomske i kultur-
ne odnose između Turske i Srbije de� nišu državne 
institucije i zvaničnici.

Davanje zvaničnih izjava i procena i određivanje 
perspektive odnosa između Turske i Srbije na polju 
politike, privrede, kulture i obrazovanja je u isključi-
voj nadležnosti državnih organa Turske i Srbije.

Stoga, sva pravna i � zička lica treba da rade u okvi-
ru svojih funkcija i ovlašćenja i  da se uzdrže od dava-
nja izjava koje se mogu pogrešno protumačiti.

ZAUSTAVITI DEZINFORMACIJE UDRUŽENJA TURAKA U SRBIJI

Informativna služba Vijeća izdala je saopštenje u kome je pozdravila izjavu Ambasadora Turske datu dnevnom listu 
“Danas” od 10. avgusta ove godine 

Posjeta delegacij Instituta “Ibn Sina” iz Sarajeva, 
Glavni ured Vijeća, Novi Pazar, 8. avgust 2015. godine

Sastanak sa Ministrom prosvjete, 
Beograd, 3. avgust 2015. godine

Dr. Ugljanin je rekao da će BNV u čast ovog ve-
oma značajnog događaja 20. avgusta održati Sve-
čanu sjednicu Vijeća u Sjenici, gdje će biti dodje-
ljena priznanja značajnim ličnostima.

Predsjednik Bošnjačkog nacionalnog vijeća je 
podsjetio da su se na Sjeničkoj konferenciji sastali 
gradonačelnici 12 sandžačkih gradova sa ciljem 
da razmotre statusno pitanje Bošnjaka i statusa 
Sandžaka.

„Ovo je vrlo značajan datum i civilizacijski čin 
legitimno izabranih predstavnika građana u San-
džaku u tom periodu, koji su se tada okupili sa 
ciljem da dogovore statusna pitanja Sandžaka i 
Bošnjaka“, istakao je predsjednik Ugljanin.

Predsjednik Ugljanin je, između ostalog, upo-
znao javnost o svim učesnicima koji su 1917. go-
dine potpisali “Sjeničku rezoluciju”.  

On je odgovarajući na novinarska pitanja na-
značio važnost ”Sjeničke rezolucije” i pozvao me-
dije da ukažu dužnu pažnju ovoj godišnjici, te da 
javnost treba izvući pouke iz svega u trenucima 
kada su Bošnjaci u jako teškom položaju u San-
džaku i da je potrebno danas govoriti o neophod-
nosti usvajanja Rezoluciji o genocidu Srebrenici.

Predsjednik Vijeća je na kraju svog obraća-
nja naveo da su u cilju stvaranja pozitivne kli-
me, na Svečanu sjednicu 20. avgusta pozvani 
svi predsjednici opština i gradova u Sandžaku, 
te je dužnost svih da rade na dobrobit cijelog 
društva i da ćemo samo tako imati izvjesnu i 
sretniju budućnost.

Učesnici „Sjeničke konferencije“ 1917. godine 
bili su:

• Njegova Ekselencija Mehmed Izet Paša 
Bajrović, gradonačelnik Pljevalja

• gospodin Riza-beg Muratbegović, grado-
načelnik Novog Pazara

• gospodin Murat-beg Hašimbegović, gra-
donačelnik Prijepolja

• gospodin Sulejman ef. Šećeragić, gradona-
čelnik Nove Varoši

• gospodin Hilmi-beg Kajabegović, grado-
načelnik Bijelog Polja

• gospodin Duljko-aga Rahmusović, grado-
načelnik Berana

• gospodin Iljaz ef. Ćatović, gradonačelnik 
Rožaja

• gospodin Husein ef. Hasanbegović, grado-
načelnik Priboja

• gospodin Jusuf-aga Hamzagić, gradona-
čelnik Tutina

• gospodin Rušid ef. Spahović, gradonačel-
nik Sjenice

• gospodin Osman-aga Dizdarević ex, gra-
donačelnik Šahovića

• gospodin Husein ef. Šahman, gradonačel-
nik Budimlja/ u to vrijeme sandžačka opština.

SJENIČKA KONFERENCIJA JE SIMBOL TEŽNJE BOŠNJAKA 
ZA JAČANJE MIRA I RAZVOJA SANDŽAKA

”Davne 1917. godine se srelo 12 gradonačelnika Bošnjaka da razmotri ono što i mi danas radimo, a to je 
težnja da obezbjedimo dugotrajan mir i razvoj Sandžaka za sve građane koji u njemu žive, kao i da sprovede-
mo važnu reformu političkog sistema Srbije”, rekao je dr Ugljanin i naglasio da će se usvajanjem Rezolucije o 

genocidu nad Bošnjacima Srebrenice staviti tačka na sve ono što je bilo loše ranije

Predsjednik BNV-a dr Sulejman Ugljanin je na press konferenciji 13. avgusta istakao važnost 
Sjeničke rezolucije koja je donijeta prije 98. godina, a koja predstavlja značajan datum i civilizacijski čin 

legitimno izabranih predstavnika građana u Sandžaka

Predsjednik Bošnjačkog nacionalnog vijeća je 
upoznao ambasadora sa aktivnostima, radom i 
funkcionisanjem Bošnjačkog nacionalnog vijeća, 
učešćem predstavnika Vijeća u koordinaciji nacio-
nalnih vijeća svih nacionalnih manjina kao i dru-
gim institucionalnim oblicima djelovanja pred-
stavnika manjinskih naroda, što je ocijenjeno kao 
veoma važno za pristupanje Srbije Evropskoj Uniji.

Ambasador Kirbi je istakao da SAD podržava vla-
davinu prava i pridruživanje Srbije EU. Ambasador 
Kirbi i predsjednik BNV-a Ugljanin su se složili da je 
ostvarivanje manjinskih prava moguće kroz proces 
pristupanja EU, naročito u okviru poglavlja 23 i 24, 
kao i o tome da je Srbija multinacionalna država.

Predsjednik BNV-a je u razgovoru posebno na-
glasio činjenicu da su Bošnjaci narod nad kojim je 

izvršen genocid u ne tako davnoj prošlosti, odno-
sno prije dvadeset godina, te da je od suštinskog 
značaja za rješavanje statusnog pitanja Bošnjaka 
usvajanje Rezolucije o genocidu u Srebrenici od 
strane Skupštine Srbije, jer genocid je pitanje cije-
log ljudskog roda, a ne samo Bošnjaka i naroda sa 
kojima žive u okruženju.

U sastavu delegacije ambasadora Kirbija, bila je 
i predstavnica USAID-a, Laura Pavlović.

 Ambasador Kirbi je posebno izrazio svoje veliko 
zadovoljstvo projektom Regionalnog centra za razvoj 
poljoprivrede i sela  u Sjenici, u okviru kojeg se nalazi i 
najsavremenija laboratorija za ispitivanje hrane. 

U delegaciji Vijeća pored predsjednika Vijeća su 
bili potpredsjednica Vijeća Vasvija Gusinac i sekre-
tar Vijeća Ahmedin Škrijelj.

AMBASADOR AMERIKE U ZVANIČNOJ POSJETI BNV-U

Ambasador Sjedinjenih Američkih Država (SAD) NJ.E. Michael D. Kirby sa saradnicima, 
posjetio je 14. avgusta Bošnjačko nacionalno vijeće

Kirbi: Manjinska prava ostvariti kroz EU integracije
Ugljanin: Bošnjaci kroz međunarodne i domaće institucije rješavaju nacionalno pitanje

U čestitki se kaže:
Poštovani Reis ef. Fejziću,
U svoje lično ime i u ime Boš-

njačkog nacionalnog vijeća če-
stitam Vam reizbor na mjesto 
Reis-ul-uleme Islamske zajedni-
ce u Crnoj Gori.

Svojim odgovornim i pre-
danim dosadašnjim radom ste 
opravdali ukazano povjerenje 
što je rezultiralo apsolutnom 

podrškom za Vaš novi mandat Vrhovnog poglavara 
Islamske zajednice u Crnoj Gori.

Još jednom Vam čestitam 
na ponovnom izboru i želim 
Vam puno sreće i uspjeha u 
daljem radu.

S poštovanjem,

Predsjednik BNV-a
Dr. Sulejman Ugljanin

ČESTITKA PREDSJEDNIKA BNV-a REISU EF. FEJZIĆU NA REIZBORU

Predsjednik Bošnjačkog nacionalnog vijeća Dr. Sulejman Ugljanin uputio je čestitku Reis ef. Fejziću povodom 
reizbora na mjesto Reis-ul-uleme Islamske zajednice u Crnoj Gori

Vijeće je donijelo odluku da se dani od 25. do 27. oktobra proglase “Danima samoopredeljenja”  i danima 
od posebnog značaja za Bošnjake, u čast referenduma o autonomiji Sandžaka održanog od 25. do 27. 

oktobra 91. godine, kao i odluku kojom je 2017. godina proglašena godinom Sjeničke konferencije a dani 
13. i 14. avgust proglašeni su za dane od posebnog značaja za Bošnjake.

Plaketa Bošnjačkog nacionalnog vijeća dodijeljena je prof.dr. Musta�  Kahramanyolu za  za izuzetan dopri-
nos u zaštiti i unapređenju položaja i ostvarivanju prava i sloboda Bošnjaka

SVEČANA SJEDNICA 
BOŠNJAČKOG NACIONALNOG VIJEĆA

POVODOM 
OBILJEŽAVANJA 98. GODIŠNJICE SJENIČKE KONFERENCIJE
I DODJELE PLAKETE BOŠNJAČKOG NACIONALNOG VIJEĆA

U Sjenici je 20. avgusta 2015. godine održana sveča-
na sjednica Bošnjačkog nacionalnog vijeća povodom 
obilježavanja 98. godišnjice od „Sjeničke konferencije“ 
i dodjele plakete  Bošnjačkog nacionalnog vijeća.

Pored predsjednika Bošnjačkog nacionalnog vijeća 
Dr. Sulejmana Ugljanina i vijećnika,  svečanoj sjednici 
su prisustvovali narodni poslanici u Skupštini Srbije Sa-
bina Dazdarević i Olena Papuga, poslanik u Skupštini 
Autonomne pokrajine Vojvodina Aleksandar Marton, 
predsjednik opštine Tutin Šemsudin Kučević, pred-
sjednik opštine Sjenica Hazbo Mujović, predsjednik 
opštine Plav Orhan Šahmanović, zamjenik predsjed-
nika opštine Nova Varoš Ivan Mladenović, potpred-

sjednik opštine Rožaje Mirsad Azemović, predsjednici 
Skupština opština Sjenice, Tutin, Plav i Rožaje, Mustafa 
Baltić, Pajaz Jusufović, Izet Hadžimušović i Husein Kur-
tagić, predstavnici Opštinskih vijeća Tutina, Sjenice, Pri-
boja i Prijepolja, predstavnici Bošnjačkog nacionalnog 
vijeća u Crnoj Gori Muradif Grbović i Sabahet Spahić, 
vijećnici i predstavnici nevladinog sektora, političkih 
partija, javnog i kulturnog života. 

Također, svečanoj sjednici su prisustvovali i gos-
podin Husein Kansu, narodni poslanik u Parlamentu 
Republike Turske i Nezir Dinler, predstavnik Među-
narodnog udruženja za razvoj i saradnju, kao i broj-
ni gosti iz Republike Turske.



 23 

Bošnjačko nacionalno vijeće

Svečana sjednica Bošnjačkog nacionalnog vi-
jeća, kao najvišeg predstavničkog tijela Bošnjaka 
u Republici Srbiji, predstavljala je još jedan u nizu 
događaja kojim Bošnjačko nacionalno vijeće pod-
sjeća na historijski važne događaje za Bošnjake i 
regiju Sandžak, kao i obavezu svih relevantnih me-
đunarodnih, regionalnih i domaćih faktora da se 
pitanje i status Bošnjaka i regije Sandžak riješi.

Ova sjednica je također značajna i zbog činjenice da 
je na njoj dodijeljena i Plaketa Bošnjačkog nacionalnog 
vijeća prof. dr. Mustafi Kahrimanyolu, kome Bošnjaci, a 

posebno bošnjačka omladina duguju puno. Prof. dr. Ka-
hramanyol je u teškim vremenima za sve narode na pro-
storu bivše SFRJ dao ključni doprinos da mladi Bošnjaci 
iz Sandžaka umjesto učestvovanja u ratu i ratnim suko-
bima tokom devedesetih krenu putem sticanja znanja, 
obrazujući se na najboljim univerzitetima u Turskoj. 

Plaketa Bošnjačkog nacionalnog vijeća dodijelje-
na je čovjeku koji je sav svoj autoritet, znanje i visoke 
državničke funkcije koje je obavljao koristio da bi po-
mogao Bošnjacima u Sandžaku, ali i drugim narodi-
ma na ovom prostoru.

Više puta kroz historiju, sandžački Bošnjaci i nji-
hovi politički lideri, na različite načine, ukazivali su na 
nepodnošljiv položaj u kojem se nalaze Bošnjaci na 
ovom području  i na neriješen status regije Sandžak.

Jedan od najznačajnijih dokumenata u po-
sljednjih sto godina koji se odnosio na to pitanje 
je poznata Sjenička rezolucija.

Sjenička rezulucija je donijeta na konferenciji u 
Sjenici, održanoj od 13. do 14. avgusta 1917. godi-
ne. Rezolucija je dokument kojim je od tadašnjih 
vlasti zahtijevano rješenje pitanja statusa Bošnja-
ka i statusa Sandžaka.

Konferenciji, održanoj u glavnoj sjeničkoj dža-
miji Sultan Valide, prisustvovali su predstavnici 
svih tadašnjih sandžačkih opština – gradonačelni-
ci Sjenice, Novog Pazara, Tutina, Nove Varoši, Pri-
boja, Prijepolja, Pljevalja, Bijelog Polja (tadašnjeg 
Akova), Šahovića (današnjeg Tomaševa), Berana, 
Rožaja i Budimlja, kao i izabrani delegati, odnosno 
ukupno 25 učesnika konferencije. 

Konferencijom je predsjedavao Mehmed Izet 
paša Bajrović, tadašnji gradonačelnik Pljevalja.

Integralni tekst Sjeničke rezolucije, koji je usvojen 
jednoglasno na konferenciji, upućen je vojnim ge-
neralnim guvermanima za Srbiju i Crnu Goru, u Be-
ograd i na Cetinje, kao i Zemaljskoj vladi u Sarajevu.
Tekst dokumenta potpisali su: 
1. Mehmed Izet paša Bajrović  gradonačelnik Pljevalja,
2. Rizabeg Muratbegović, gradonačelnik Novog Pazara,
3. Muratbeg Hašimbegović, gradonačelnik Prijepolja,
4. Sulejman ef. Šećeragić, gradonačelnik Nove Varoši,
5. Hilmibeg Kajabegović, gradonačelnik Bijelog Polja,
6. Dulјko-aga Ramhusović, gradonačelnik Berana,
7. Ilјaz ef. Ćatović, gradonačelnik Rožaja,
8. Jusufaga Hamzagić, gradonačelnik Tutina,
9. Husein ef. Hasanbegović, gradonačelnik Priboja,
10. Rušid ef. Spahović, gradonačelnik Sjenice,
11. Osman-aga Dizdarević, gradonačelnik Šahovića,
12. Husein ef. Šahman, gradonačelnik Budimlja 
kod Berana.

Nakon završetka Prvog svjetskog rata i stvaranja 
Kraljevine Srba, Hrvata i Slovenaca, određeni nacio-
nalistički krugovi proglasili su Sjeničku konferenciju 
„austro� lskom“, ističući da je ona inicirana i podstre-
kivana od strane službenih organa ondašnje au-
stro-ugarske vlasti, a koja je u svojoj strategiji imala 
za cilj izgradnju sandžačke željeznice, kojom bi od 
Uvca Sandžak bio povezan sa Solunom, te sprje-
čavanje teritorijalnog povezivanja Srbije sa Crnom 
Gorom i njen izlazak na Jadransko more. 

Pod takvim obrazloženjem, učesnici Sjeničke 
konferencije su optuženi za veleizdaju i rješenjem 
Prvostepenog suda u Novom Pazaru određen im je 
pritvor. Neki od učesnika Konferencije nakon podi-
zanja optužnice uspjeli su pobjeći iz zemlje, a neki 
su u akcijama hapšenja ubijeni.

Na intervenciju Parlamentarnog kluba Jugo-
slovenske muslimanske organizacije (JMO), koju 
je predvodio tadašnji Tuzlanski muftija i kasni-
ji Reis-ul-ulema, hadži ha� z Ibrahim ef. Maglajlić, 
kraljevskim ukazom od 17. februara 1921. godine, 
postupak protiv učesnika Sjeničke konferencije je 
obustavljen, a optuženi pušteni na slobodu.

Historijski gledano, Sjenička konferencija je od 
posebnog značaja, što je u njoj jasno i nedvosmi-
sleno izraženo raspoloženje bošnjačkog naroda o 
pitanju uređenja regije Sandžaka, ali i u pogledu 
rješavanja pitanja Bošnjaka u tom periodu.

Polazeći od historijskog i kulturološkog značaja 
Sjeničke konferencije za Bošnjake Sandžaka a u skla-
du sa propisanim obavezama Bošnjačkog nacional-
nog vijeća da zauzima stavove, pokreće inicijative 
i preduzima mjere u vezi sa svim pitanjima koja su 
neposredno povezana sa položajem, identitetom i 
pravima Bošnjaka i koje su od posebnog značaja za 
Bošnjake, kao i obaveze propisane Statutom Vijeća 
u pogledu dodjele nagrade “Plaketa Bošnjačkog 
nacionalnog vijeće” , Bošnjačko nacionalno vijeće je 
donijelo odluke:

1. Bošnjačko nacionalno vijeće proglašava 
2017. godinu, godinom Sjeničke konferencije odr-
žane 13. i 14. avgusta 1917. godine, a dane 13. i 14. 
avgust proglašava za dane od posebnog značaja 
za Bošnjake.

2. Bošnjačko nacionalno vijeće proglašava 
dane od. 25 do 27. oktobra za Dane samoopre-
djeljenja u čast referenduma građana Sandžaka 
održanog od 25. do 27. oktobra 1991. godine, za 
potpunu političku i teritorijalnu autonomiju San-
džaka sa pravom priključenja jednoj od suverenih 
republika, a dane 25. 26. i 27. oktobar proglašava 
za dane od posebnog značaja za Bošnjake;

3. Odluku o potvrđivanju Odluke komisije za 
dodjelu nagrade - Plaketa Bošnjačkog nacional-
nog vijeća, prof. dr. Musta�  Kahramanyolu.

Kopija originalnih dokumenta Sjeničke konferencije 
iz arhive Bošnjačkog nacionalnog vijeća

  Zapisnik sa sjednice
  
Sačinjen dana 13. avgusta 1917. godine u Sjenici u prisustvu gradonačelnika svih gradova 

Novopazarskog Sandžaka.

  Predmet:

Odluke, razmatranja i zahtjevi v ezani za budućnost Novopazarskog Sandžaka.

  Prisutni:

Njegova ekselencija k.u.k. Okružne komande Novi Pazar Oblt. Čanić,
Njegova Ekselencija k.u.k. Područja Sjenica oblt. Sebastian,
Njegova Ekselencija Mehmed Izet Paša Bajrović, gradonačelnik Pljevalja,
Gospodin Riza-beg Muratbegović, gradonačelnik Novog Pazara,
Gospodin Murat-beg Hašimbegović, gradonačelnik Prijepolja,
Gospodin Sulejman ef. Šećeragić, gradonačelnik Nove Varoši,
Gospodin Hilmi-beg Kajabegović, gradonačelnik Bijelog Polja,
Gospodin Duljko-aga Rahmusović, gradonačelnik Berana,
Gospodin Iljaz ef. Ćatović, gradonačelnik Rožaja,
Gospodin Husein ef. Hasanbegović, gradonačelnik Priboja,
Gospodin Jusuf-aga Hamzagić, gradonačelnik Tutina,
Gospodin Rušid ef. Spahović, gradonačelnik Sjenice,
Gospodin Osman-aga Dizdarević, gradonačelnik Šahovića,
Gospodin Husein ef. Šahman, gradonačelnik Berana /Budimlja/,

Sjednicu je otvorio Njegova ekselencija Mehmet Izet Paša Bajrović sljedećim govorom: Krajnji 
je momenat da mi Muslimani (Bošnjaci) Novopazarskog Sandžaka, koji činimo većinsko stanov-
ništvo Sandžaka, a koje predstavljamo mi gradonačelnici, re� ektujemo i ostala državna prava 
našeg Sandžaka, kao izraz naše želje i zahtjeva parazitskoj vladi Srbije i Crne Gore. Pošto nakon 
trogodišnjih ratnih djejstava mirovni pregovori stoje na vidiku i želje svih naroda koji učestvuju 
u ratu izražavaju se sve glasnije i određenije riječima: ”Mir bez aneksije”, mi smatramo da mi, Mu-
slimani (Bošnjaci), pri određivanju prava pojedinih naroda i imamo pravo da sami odlučujemo o 
svojoj budućnosti, i zbog toga trebamo da jasno izrazimo svoje želje i zahtjeve radi ostvarivanja 
naše egzistencije i životnog pitanja na zadovoljavajući način.

 Nakon detaljnog razmatranja svih mogućnosti jednoglasno je odlučeno sljedeće:
 I. Pripajanje Bosni i Hercegovini je naša konačna želja i istovremeno jedini razuman način da 

konačno riješimo naše pitanje.
 II. U slučaju da naši zahtjevi, za koje smatramo da imamo pravo ne mogu biti ispunjeni, iz nama 

nerazumljivih i nepredviđenih razloga, mi zahtijevamo: Autonomiju Sandžaka.
 III. U slučaju da i ovi naši zahtjevi i želje ne budu mogli biti ispunjeni i da izgubimo svaku 

nadu na gore navedeno i na naše postojanje, preostaje nam kao jedino razumno rješenje da se 
moramo iseliti sa ovog područja. Ovakva prisila bi predstavljala najveću nepravdu i sramotu za ci-
vilizaciju i neizbježno nam preostaje sledeća molba; Mi u ovakvom slučaju molimo Austro-Ugar-
sku vladu za zaštitu i dozvolu za iseljenje u Tursku.

Dokumenti Sjeničke konferencije iz 1917. prevedeni na bosanski jezik

 IV. Kao što naši svestrani odnosi zahtijevaju poseban pristup u odnosu na srpsko i crnogor-
sko rukovodstvo, molimo k.u.k. Generalnu Vojnu upravu za Srbiju i Crnu Goru da pitanje uprav-
ljanja Sandžakom predstavi višim vlastima i da do de� nitinog regulisanja ovog pitanja budemo 
pripojeni Bosni i Hercegovini, pošto uprava ove zemlje odgovara našim odnosima (situaciji).

 U slučaju da ni ovaj zahtjev ne bude moguće ispuniti, molimo da se oformi autonomna upra-
va u Sandžaku.

 Pošto se osjećamo preslabim da osiguramo naše želje i zahtjeve molimo k.u.k. Austro-Ugar-
sku vladu da nas podrži i da nam osigura ispunjenje istih.

 U vezi ovih molbi, prijedloga i zahtjeva sa naše strane tražimo od Generalne Vojne uprave u 
Beogradu i Cetinju kao i državnu vladu za Bosnu i Hercegovinu da nas lično primi na razgovor i 
da nas obavijesti o tome kada bi od strane ovih vlasti mogli biti primljeni.

 Uz izraze velikog poštivanja, koje dugujemo Vama gospodo i Austro-Ugarskoj Monarhiji mi 
završavamo današnju sjednicu u sastavu:

Mehmet Izet Paša Bajrović
Riza-beg Muratbegović
Murat-beg Hašimbegović
Sulejman ef. Šećeragić
Hilmi-beg Kajabegović
Duljko-aga Rahmusović
Iljaz ef. Ćatović
Husein ef. Hasanbegović
Jusuf-aga Hamzagić
Rušid ef. Spahović
Osman-aga Dizdarević
Husein ef. Šahman

     Sjenica, dana 14. avgusta 1917. godine

K. u. k. Okružna komanda Novi Pazar               P r i j e p i s
V.A. br. 40 res. Ex 1917.
Novopazarski Sandžak – Sastanak uglednika o budućnosti. 
Oglas br. 21391

K.u.k. Glavna vojna uprava, predsjedništvo
u
Novom Pazaru, dana 20. avgusta 1917.godine   B e o g r a d

 Sastanak gradonačelnika gradova Novopazarskog Sandžaka je zbog bolesti Meh-
med Izet Paše Bajrovića umjesto na dan 11. održan 13. 1. M. u Sjenici u prisustvu poručnika 
Sebastiana, kao predstavnika Okružne komande i o� cira za vezu poručnika Čanića. Učesnici 
su bili 12 gradonačelnika navedenih u zapisniku.

 Pravac koji se sada manifestuje kao ”Mir bez aneksije” je kod muslimanskog (boš-
njačkog) stanovništva izazvao strah i zabrinutost zbog mogućnosti pada pod crnogor-
sko-srpsku vlast i izazvao je antisrpsku, za nas lojalnu agitaciju, što je dovelo do sastanka 
muslimanskih (bošnjačkih) uglednika (vođa).

 Naglasak Rezolucije koja je ovom prilikom donijeta je želja za oslobađanjem od cr-
nogorsko-srpske vladavine i za stavljanje pod neku formu zaštite od strane Austro-Ugarske 
monarhije. Ovo je motivisano historijskim, političkim, nacionalnim i ekonomskim razlozima 
rješavanja pitanja Sandžaka sa napomenom na osnovanu opasnost represije, odnosno uni-
štenja muslimanskog (bošnjačkog) stanovništva u slučaju ponovne integracije u samostal-
nu Crnu Goru, odnosno Srbiju.

 Rezolucija u dvije tačke opisuje mogućnost ispunjenja ovih aspiracija i to u prvoj 
liniji kroz integraciju sa Bosnom i Hercegovinom, ili ako ovo ne bude moguće - kroz auto-
nomiju. 

 Ukoliko ne bude moguća realizacija ni prve ni druge državno-pravne organizacije 
Sandžaka, Muslimani (Bošnjaci) ne vide drugi način za spas njihove egzistencije (postoja-
nja) osim iseljenja u Tursku pod zaštitom Monarhije.

 Pošto Muslimani (Bošnjaci) smatraju da će njihove želje najidealnije biti ispunjene 
pripadnošću Bosni i Hercegovini oni već sada (u tački 4) traže da budu uključeni u bosanski 
sistem uprave, kao nešto što je najprimjerenije za odnose u Sandžaku.

 U slučaju nemogućnosti izvršenja ovog zahtjeva poželjno bi bilo stvaranje autono-
mne uprave za Novopazarski Sandžak.

 Okružna Komanda se mora ograničiti na to da se izjasni po pitanju intergacije sa 
Bosnom i Hercegovinom.

 Ovaj zahtjev se Okružnoj komandi čini kao potpuno razuman i opravdan.
 Ogromni dio stanovništva Sandžaka čini muslimansko (bošnjačko) stanovništvo i 

kroz svoje privredne pozicije ostvaruje nadmoćnost.

 Čitava struktura države, nacionalni i religijski osjećaji, navike i običaji ovdašnjih 
Muslimana (Bošnjaka), koji su kroz historijski razvoj usko povezani sa Bosnom i Hercegovi-
nom, upućuju Sandžak na ovu susjednu državu.

 U Bosni i Hercegovini se od okupacije razvio sistem uprave koji se najvećim dije-
lom oslanja na raniji praktični pravni sistem, koji je prilagođen osjećajima naroda i koji je u 
skladu sa religijskim u kulturološkim osobenostima Muslimana (Bošnjaka) u svakom pogle-
du.

 Svakodnevno iskustvo nas uči da je neophodan uslov za odgovarajuću upravnu 
djelatnost i civilnu jurisdikciju u mirnodopskom vremenu dobro poznavanje vijekovne situ-
acije starih institucija i običajnog prava na ovom području koje je stečeno dugogodišnjom 
praksom, a koje posjeduju zaposleni funkcioneri u Bosni i Hercegovini. Ovdje se upućuje 
samo na komplikovano agrarno pravo. Uprava koja bi u mirnodopskom vremenu ove ze-
mlje bila pokušana na istim principima kao na primjer u Austriji ili Staroj Srbiji morala bi na 
kraće ili na duže vrijeme doći u nepremostivu suprotnost sa stanovništvom.

 Aparat koji je postavljen na ovakvom stanovištu već postoji u Bosni i Hercegovini, 
dok bi isti ovdje mogao biti stvoren samo uz veliki napor i sa neizbježnim trvenjima.

 Prema tome, Okružna komanda zahtjev za pripajanje Bosni i Hercegovini mora 
podržati kao potpuno osnovan, kako se i na sjednici dokumentovala i prijateljski pozdravila 
lojalnost našoj Monarhiji.

 Rezolucija se završava molbom da se jedan primjerak proslijedi MGG/S., MGG/M., i 
Bosansko-hercegovačkoj vladi.

 U vezi sa tim Okružna komanda moli za određivanje vremena i modaliteta.

        Mihalic, Obstlt.  m.p.
3 priloga

K. u. k. Generalna vojna uprava u Srbiji            p r i j e p i s 

Pras.br. 23094/1917

Rezolucija gradonačelnika gradova Sandžaka

Za 

AOK., O. odjelj., 

Beograd, dana 01. septembra 1917.godine   

 U prilogu Vam dostavljamo Rezoluciju muslimanskih (bošnjačkih) gradonačelnika 
svih sandžačkih gradova, koja je donijeta na sastanku u Sjenici uz prisustvo k.u.k. – pred-
stavnika.

 U slučaju da pitanja navedena u Rezoluciji ne mogu biti momentalno razmotrena, 
ova Rezolucija sigurno predstavlja važan dokument za mirovne pregovore. Pošto gradona-
čelnici sandžačkih gradova sa mirnom savješću mogu biti smatrani predstavnicima musli-
manskog (bošnjačkog) stanovništva sa ovog područja i oni se kao takvi i predstavljaju i da 
muslimanski (bošnjački) element predstavlja većinu stanovništva, ova Rezolucija predstav-
lja i pokazatelj kako bi izgledao rezultat eventualnog plebiscita (referenduma). Sva iskustva 
k.u.k. –predstavništva potvrđuju da muslimansko (bošnjačko) stanovništvo Sandžaka kao 
politički ideal budućnosti vidi u pripajanju Bosni i Hercegovini i na taj način i Monarhiji. 
Ostale želje (zahtjevi) za eventualnom autonomijom Sandžaka i iseljavanje u Tursku oni 
vidje kao potrebne i kao manje neprijatnosti u slučaju da aneksija sa naše strane ne bude 
moguća i ukoliko se ponovo vrati omražena srpska vlast.   

U takvom slučaju većina bi se iselila u Tursku i prema stanovništvu MGG/S ovo je potreb-
no osigurati kao minimum na mirovnoj konferenciji (eventualno kao proširenje klauzule 
opcija Ugovora iz Konstantinopolja – 1913).

Najvažnije obrazloženje svih ovih prijedloga je napomena u vezi dobrovoljne ratne služ-
be, koju obavljaju skoro svi vojno sposobni Muslimani (Bošnjaci) kako u Turskoj vojsci tako i 
u k.u.k. Wehrmacht (austrijskoj vojsci). Upravo ova služba bi u slučaju eventualnog povratka 
srpske vladavine predstavljala razlog za nemogućnost egzistencije Muslimana (Bošnjaka).

Dostavljeno AOK. O. Odjelj., i u djelimično drugačijem sadržaju za MGG/M i komanduju-
ćem generalu BHD radi upoznavanja.

Statutom Bošnjačkog nacionalnog vijeća usta-
novljene su nacionalne nagrade i priznanja Vijeća, 
ali je propisana  procedura i postupak njihovog 
dodjeljivanja. 

Plaketa Bošnjačkog nacionalnog vijeća se do-
djeljuje institucijama i pojedincima za izuzetan 
doprinos u zaštiti i unapređenju položaja i ostvari-
vanja prava i sloboda Bošnjaka. 

Shodno proceduri propisanoj Statutom, Izvršni 
odbor Vijeća na sjednici koja je održana 28. jula 2015. 
godine predložio je predsjedniku Vijeća da formira 
komisiji koja će donijeti odluku o dodjeljivanju na-

cionalne nagrade „Plaketa Bošnjačkog nacionalnog 
vijeća“. Postupajući po prijedlogu Izvršnog odbora 
Vijeća, predsjednik Vijeća donio je rješenje o obrazo-
vanju komisije u sljedećem sastavu: prof. dr. Redžep 
Škrijelj, predsjednik i članovi Mevljuda Melajac, Mu-
stafa Baltić, Fuad Baćićanin i Ahmedin Škrijelj.

Komisija je na sjednici održanoj 4. avgusta 2015. 
godine donijela Odluku da se nacionalna nagrada 
„Plaketa Bošnjačkog nacionalnog vijeća“.dodijeli 
prof. dr. Musta�  Kahramanyolu za izuzetan dopri-
nos u zaštiti i unapređenju položaja i ostvarivanju 
prava i sloboda Bošnjaka.

Delegaciju Vijeća koju je predvodio predsjednik 
Ugljanin činili su i potpredsjednik BNV-a prof. dr. 
Redžep Škrijelj, predsjednik Izvršnog odbora Vijeća 
prof. dr. Hasim Mekić i savjetnik predsjednika BNV-a 
mr. Esad Salihović.

Predsjednik Ugljanin je upoznao ambasadora sa 
činjenicom da Bošnjaci Sandžaka aktivno djeluju 
kroz institucije sistema preko manjinske poslaničke 
grupe „SDA Sandžaka-PDD“ koju čine bošnjački po-
slanici iz Sandžaka i albanski poslanici iz Preševske 
doline. Također, ambasador je upoznat i sa aktiv-
nostima Bošnjačkog nacionalnog vijeća u procesu 
evropskih integracija Srbije u izradi akcionog plana 
za manjine i djelovanju u drugim značajnim tijelima.

U razgovoru je posebno istaknuto da se u nared-
nom periodu organizuje i pripremi posjeta visoke 
delegacije BNV-a bošnjačkoj zajednici koja živi u Al-

baniji i time uspostave čvršće veze između Bošnjaka 
Sandžaka i Albanije.

Ambasadoru je predloženo da u svoj program 
aktivnosti planira posjetu Sandžaku i upozna se sa 
ekonomskim, turističkim i drugim potencijalima 
naše regije.

DELEGACIJA BNV-A NA SASTANKU SA AMBASADOROM ALBANIJE

Predsjednik Bošnjačkog nacionalnog vijeća dr. Sulejman Ugljanin sa svojim saradnicima posjetio ambasadora 
Albanije NJ.E. gospodina Ilira Bocka u Ambasadi u Beogradu

Ovo je prva zvanična posjeta ambasadoru Albanije, čime se želi uspostaviti dobra saradnja 
sa ovom zemljom Zapadnog Balkana u kojoj živi brojčana bošnjačka zajednica

Program je akreditovan odlukom Zavoda za una-
pređivanje obrazovanja i vaspitanja Republike Srbi-
je, objavljen je u katalogu programa za stručno usa-
vršavanje nastavnika 2014/2015. i nosi 20 bodova.

Govoreći o značaju obuka, Uroš Petrović, jedan 
od realizatora programa je, zahvaljujući se Bošnjač-
kom nacionalnom vijeću na pozivu za održavanje 
obuke, istakao da se NTC sistem, zahvaljujući rezul-
tatima koje postižu djeca, primjenjuje u više od de-
set zemalja EU.

U saradnji Bošnjačkog nacionalnog vijeća i au-
tora programa dr. Ranka Rajovića i Uroša Petrovića, 

STRUČNO USAVRŠAVANJE NASTAVNIKA 
DOPRINOSI NASTAVI NA BOSANSKOM JEZIKU

U prostorijama BNV-a, 27. i 28. avgusta 2015. godine, održan akreditovani program stručnog usavršavanja za 
učitelje u nastavi na bosanskom jeziku u Novom Pazaru – NTC SISTEM UČENJA

Predsjednik Izvršnog odbora Vijeća, prof. dr. Hasim Mekić je rekao da NTC sistem učenja doprinosi 
nastavi na bosanskom jeziku, obrazovno-odgojnom procesu u državi i upotrebi stečenih znanja za veću 
kompetenciju nastavnog osoblja, a time i sticanju mogućnosti za praćenje razvoja djeteta, posebno u 

kognitivnim i motoričkim sposobnostima

Delegacija BNV kod ambasadora Albanije, 
Beograd, 21. avgust 2015. godine

Ministarsvo, prosvete, nauke i tehnološkog ra-
zvoja  već tri školske godine odbija zahtjev Školskog 
odbora OŠ „Selakovac“ iz Novog Pazara za promjenu 
naziva škole u ime O.Š. “Avdo Međedović i ako je ško-
la uredno dostavljala svu potrebnu dokumentaciju. 

Ovim povodom Bošnjačko nacionanalo vjeće je 
uputilo pritužbu Povjerenku za zaštitu ravnoprav-
nosti i Zaštitniku građana u kojem se između ostalog 
kaže: 

Napominjemo da je ovu osnovnu školu Bošnjačko 
nacionalno vijeće prograsilo za ustanovu od poseb-
nog značaja za obrazovanje bošnjačke nacionalne 
manjine u Republici Srbiji, te da je dalo inicijatvu za 
promjenu naziva škole  „Selakovac“ u ime „Avdo Me-
đedović“  po najvećem bošnjačkom epskom pjesniku 
i jednom od najvećih epskih stvaralaca uopšte. Pozna-
ti američki naučnik Milman Peri, istraživač i profesor 
sa Univerziteta “Harvard” iz prve polovine XX vijeka,  
nazvao je Avda Međedovića „balkanskim Homerom”. 
Njegove bogato epsko stvaralaštvo predstavlja epsko 
stvaralaštvo bošnjačke književnosti koje je sakupljeno 
u posebnoj zbirci „The Milman Parry Collection“, i da-
nas se čuva na Univerzitetu Harvard.

Minstrastvo je odbilo promjenu naziva škole dopi-
som 07. 08. 2015. godine, u kojem nema adekvatnog 
obrazloženja i prava na žalbu, u čijem tekstu stoji: 
„Imajući u vidu prioritete delatnosti obrazovanja i 
vaspitanja i obavezu racionalnog postupanja, obave-
štavamo Vas o nemogućnosti davanja tražene sagla-
snosti od školske 2015/2016 godine“. 

Na ovaj način Ministarstvo vrši diskriminaciju pri-
padnika bošnjačke nacionalne manjine da ostvaruju 
uskraćivanjem Ustavom i zakonom zagarantovanih 
prava na obrazovanje na maternjem jeziku i prava na 
kulturnu autonomiju u oblasti obrazovanja, kulture,  
informisanja i službene upotrebe jezika i pisma.

dogovoreno je da određene obrazovno-odgojne 
ustanove u Novom Pazaru mogu, posredstvom svo-
jih učitelja i vaspitača koji pohađaju seminar, posje-
dovati licence za primjenjivanje NTC programa.

Licenca potvrđuje da je osoblje jedne obrazov-
no-odgojne ustanove obučeno i da sprovodi NTC 
program u svakodnevnom radu sa djecom. Proce-
dura za dobijanje licence, podrazumijeva pohađa-
nje i završen seminar, primjenu programa u praksi 
najmanje mjesec dana i analizu primjene programa.

Troškove programa snosi Bošnjačko nacionalno 

vijeće u cilju poboljšanja kvaliteta izvođenja nasta-
ve na bosanskom jeziku.

MINISTARSTVO PROSVJETE TRI GODINE NEOSNOVANO 
ODBIJA ZAHTJEV DA OSNOVNA ŠKOLA U SELAKOVCU PONESE IME 

PO POZNATOM BOŠNJAČKOM PJESNIKU AVDU MEĐEDOVIĆU

U pismu se kaže:
„Poštovani ministre Verbić,
U skladu sa zaključkom koji treba riješiti po hit-

nom postupku, usvojenim na sastanku Koordina-
cije nacionalnih savjeta nacionalnih manjina, odr-
žanog 03.08.2015. godine u Ministarsvu prosvjete, 
nauke i tehnološkog razvoja,  molim Vas da nam 
dostavite informaciju o realizaciji ovog zaključka.

Kako ste već upoznati, roditelji djece predš-
kolskog uzrasta, učenika prvog i petog razreda 
osnovnih, te prvog razreda srednjih škola u No-
vom Pazaru, Sjenici,  Tutinu, Prijepolju, Novoj Va-
roši i Priboju u prethodnom periodu  su se izjaš-
njavali za model nastave, odnosno za jezik  na 
kojem njihova djeca žele da pohađaju nastavu u 
nastupajućoj 2015/2016 školskoj  godini.

S tim u vezi, Bošnjačko nacionalno vijeće je pri-
kupljalo podatke vezano za izjašnjavanje roditelja 
o modelu, odnosno jeziku na kojima žele da njiho-
va djeca slušaju nastavu u školskoj 2015/2016 go-
dini. Međutim određeni broj obrazovno-odgojnih 
ustanova nije dostavio tražene podatke Vijeću, već 
su nas uputili da se obratimo Vama za iste.

U skladu sa svim naprijed navedenim, a u cilju 
prikupljanja podataka o izjašnjavanju roditelja, 
te kvalitetnog početka nastave na bosanskom 
jeziku, zamolio bih Vas da nam Vaše ministarstvo 

dostavi rezultate izjašnjavanja roditelja o jeziku 
nastave u obrazovnom-odgojnim ustanovama 
u Novom Pazaru, Sjenici, Tutinu, Prijepolju, No-
voj Varoši i Priboju za školsku 2015/2016 godinu, 
ali i podatke o ukupnom broju djece koja u svim 
ciklusima obrazovanja pohađaju nastavu na bo-
sanskom jeziku.

Poštovani ministre, molim Vas da o ovome pro-
slijedite odgovarajuću instrukciju školskim upra-
vama u Kraljevu i Užicu kojom bi se preporučilo, 
gdje je god to potrebno ( a naročito u školama 
u Priboju, Prijepolju i Novoj Varoši i pojedinim 
školama u Novom Pazaru i Sjenici) da se izvrši po-
novno anketiranje roditelja učenika koji će u škol-
skoj 2015/2016 godini pohađati prvi i peti razred 
osnovne škole i prvi razred srednje škole.”, kaže se 
u dopisu gospodina Džudža.

DOPUNSKO IZJAŠNJAVANJE O JEZIKU NASTAVE U ŠKOLAMA 
U PRIJEPOLJU, PRIBOJU I NOVOJ VAROŠI

Potpredsjednik BNV-a Esad Džudžo, u svojstvu zamjenika predsjednika Koordinacije nacionalnih savjeta nacio-
nalnih manjina, uputio je pismo ministru prosvjete, nauke i tehnološkog razvoja prof.dr. Srđanu Verbiću

U svom uvodnom obraćanju potpredsjednik 
Esad Džudžo je naglasio da je početkom nastave na 
bosanskom jeziku počeo i proces deasimilacije san-
džačkih Bošnjaka u Republici Srbiji, te istakao i važ-
nost dopunskog izjašnjavanja o jeziku nastave koje 
će se, po obavezi ministra prosvjete Srđana Verbi-
ća, sprovesti u obrazovno-odgojnim ustanovama u 

Novoj Varoši, Prijepolju i Priboju, kao i u pojedinim 
ustanovama u Novom Pazaru, Sjenici i Tutinu. Do-
punsko izjašnjavanje će se sprovoditi kao posljedica 
opstrukcija proceca izjašnjavanje te različitih pritisa-
ka na slobodnu volju roditelja.

Govoreći o nastavnim sredstvima koja će se ko-
ristiti u nastavi na bosanskom jeziku, potpredsjed-

JOŠ 150 NOVIH ODJELJENJA U NOVOJ ŠKOLSKOJ GODINI

Nastava na bosanskom jeziku u Sandžaku bila je tema razgovora predstavnika BNV-a sa novinarima povodom 
početka školske 2015/16 godine

Potpredsjednici Vijeća Esad Džudžo i Redžep Škrijelj, kao i predsjednik Odbora za obrazovanje Bajro 
Gegić upoznali su javnost o aktivnostima i novinama koje se tiču nastave na bosanskom jeziku 



44 

Bilten

Nažalost, ni nakon punih 20 godina od nasilnih 
otmica bošnjaka Sandžaka, državni organi Republi-
ka Srbije nisu preuzeli adekvatne kora-
ke kako bi se nestali pronašli a počinio-
ci ovih zločina kaznili.

BNV povodom Međunarodnog 
dana nestalih traži od Republike Srbije 
otvaranje dosijea tajnih službi, otkriva-
nje i kažnjavanje počinioca odgovornih za otete i 

kidnapovane Bošnjake Sandžaka.
Apelujemo na sve relevantne međunarodne 

institucije i organizacije da sa svoje 
strane učine sve da pomognu držav-
nim organima Srbije i Crne Gore u ra-
svjetljavanju slučajeva nestalih i otetih 
Bošnjaka  kako bi se zadovoljila pravda 
a porodicama žrtava obezbjedila ade-

kvatna reparacija.

nik Džudžo je rekao da će se pored postojećih 98 
udžbeničkih naslova, od ove školske godine koristi-
ti i oko  30 novih naslova, kao i Bošnjačke kulturne 
čitanke, kao objedinjeni dodaci za nastavne pred-
mete Muzička i Likovna kultura i Historija, odnosno 
Svijet oko nas i Priroda i društvo za niže razrede. 
Ove kulturne čitanke besplatno će dobiti učitelji i 
nastavnici III i VII razreda osnovne škole.

Istaknuta je bitnost uvođenja prosvjetnih savjet-

nika, stručnog osoblja koje će nadgledati sprovođe-
nje nastave na bosanskom jeziku, kao još jedne od 
obaveza aktuelnog ministra prosvjete, koja je prois-
tekla iz zaključka sa nedavno održanog sastanka Ko-
ordinacije nacionalnih savjeta nacionalnih manjina.

Potpredsjednik Vijeća, prof. dr. Redžep Škrijelj, je 
u svojstvu vrsnog poznavaoca bošnjačke historije 
još jednom pohvalio model nastave historije koji 
će koristiti i Bošnjaci, a koji je zasnovan na francu-
sko-njemačkom modelu i koji podrazumijeva da 
učenici manjinskog naroda pored zvanične, držav-
ne interpretacije nekog događaja i ličnosti iz histo-
rije, obrađuju i svoju interpretaciju istih događaja i 
ličnosti.

Model obrazovanja na bosanskom jeziku nije 
obaveza već mogućnost i podrazumijeva izuča-
vanje bosanskog kao maternjeg jezika, dodatke iz 
grupe nacionalnih predmeta, srpski kao nematernji 
jezik, te vođenje dvojezične školske evidencije.

RASVIJETLITI SLUČAJEVE NESTALIH BOŠNJAKA 
TOKOM DEVEDESTIH GODINA

Povodom 30. avgusta, koji se obilježava kao Međunarodni dan nestalih osoba, BNV traži da državni organi hitno 
pokrenu postupke za rasvjetljavanje slučajeva prisilno nestalih i kidnapovanih Bošnjaka tokom devedesetih 

godina prošlog vijeka u Sandžaku

Sudbina nestalih Bošnjaka i decenijske patnje njihovih porodica predstavljaju jedan od najozbiljnijih 
problema sa kojim se Bošnjaci u Srbiji susreću

U nastavi na bosanskom jeziku je bilo 8343 učenika u 333 odjeljenja u 33 obrazov-
no-odgojne ustanove širom Sandžaka, a od školske 2015/2016. godine taj broj se 

uvećao za još 150 novih odjeljenja.

U čestitki se kaže:
“Vaša ekselencijo,
Poštovani gospodine Ambasadore Bozay,
Povodom Dana pobjede Republike Turske, u svoj-

stvu predsjednika Bošnjačkog nacionalnog vijeća, 
upućujem Vam najiskrenije čestitke uz najbolje želje 
za prosperitetnu i sretnu budućnost turskom narodu 
i turskoj državi.

Primite izraze našeg najvišeg poštovanja.”
Predsjednik Vijeća,

Dr Sulejman Ugljanin

ČESTITKA POVODOM DANA POBJEDE REPUBLIKE TURSKE

Predsjednik Bošnjačkog nacionalnog vijeća dr. Sulejman Ugljanin je povodom obilježavanja 30. avgusta – Dana 
pobjede Republike Turske, uputio čestitku ambasadoru Turske u Beogradu, Njegovoj ekselenciji Mehmetu 

Kemalu Bozayu

U posjetu je pored projektnog tima „Foruma 
10“, koji čine Fahrudin Kladničanin i Teo Taraniš, 
bila i grupa od 20 studenata bošnjačke i albanske 
nacionalnosti, koje je primio predsjednik Vijeća 
dr. Sulejman Ugljanin, sa saradnicima.

Učesnici studijske posjete su se zahvalili na pri-
jemu, te u razgovoru naglasili značaj otvorenog i 
direktnog razgovora sa mladima o pitanjima koja 
se tiču Bošnjaka u Sandžaku i Albanaca u Prešev-
skoj dolini.

Projekat omogućava edukaciju mladih pripad-
nika albanske i bošnjačke nacionalne zajednice 
prepoznatih kao potencijalni budući lideri u svo-
jim zajednicama, iz oblasti ljudskih i manjinskih 
prava i evrointegracija.

Za decembar mjesec ove godine je planirana 
regionalna konferencija na kojoj će svi učesnici 
projekta imati priliku da publikuju svoje radove 
na teme bitne za Sandžak i jug Srbije.

RAZGOVOR SA MLADIM ALBANCIMA I BOŠNJACIMA

Upriličena studijska posjeta BNV-u u organizaciji NVO „Akademska inicijativa Forum 10“ iz Novog Pazara, a u 
sklopu projekta „Nove generacije mladih u novim izazovima – manjinski lideri u Sandžaku i na jugu Srbije“, koji 

podržava Fondacija za otvoreno društvo u Srbiji

U razgovorima je bilo riječi o radu i nadležnostima Bošnjačkog nacionalnog vijeća, položaju Bošnjaka u 
Republici Srbiji, te jačanju kapaciteta mladih u Sandžaku i na jugu Srbije u preuzimanju aktivne uloge 

u procesima bitnim za unapređenje manjinskih prava

Studijska posjeta BNV-u, 
Glavni ured Vijeća, Novi Pazar, 11. septembar 2015. godine

U čestitki se kaže:
„Uvaženi predsjedniče Musliu,
Čestitamo Vam na uspješno održanoj konstitutivnoj 

sjednici i formiranju Asocijacije opština Preševo, Buja-
novac i Medveđa.

Smatramo da ste na ovaj način obezbijedili predu-
slove za e� kasnije ostvarivanje individualnih i kolektiv-
nih prava Albanaca Preševske doline.

Nadamo se da su se, formiranjem Asocijacije opština 
Preševo, Bujanovac i Medveđa, stekli preduslovi za brži 
ekonomski razvoj Preševske doline i e� kasnije korišće-
nje fondova Evropske unije za prekograničnu saradnju.

Uvaženi gospodine Musliu još jednom čestitam 
Vama i Vašim saradnicima koji ste, kao najviše legiti-
mno predstavničko tijelo Albanaca u Srbiji, uspjeli da 
okupite sve političke faktore u korist i za dobrobit Vašeg 

naroda i Preševske doline.
Želim Vam puno uspjeha u daljem radu i nadam se 

uspostavljanju što bolje saradnje.
S poštovanjem,

Predsjednik Vijeća,
Dr. Sulejman Ugljanin“

PREDSJEDNIK UGLJANIN ČESTITAO FORMIRANJE 
ASOCIJACIJE OPŠTINA PREŠEVSKE DOLINE

Povodom formiranja Asocijacije opština Preševo, Bujanovac i Medveđa predsjednik Bošnjačkog nacionalnog vijeća 
dr. Sulejman Ugljanin uputio je čestitku gospodinu Jonuzu Musliu, predsjedniku nacionalnog savjeta Albanaca

Potpredsjednica Gusinac je posebno istakla da 
je negiranje bosanskog jezika, koje je u poslednje 
vrijeme prisutno u medijima, od strane predstavni-
ka Srpske akademija nauka i umetnosti (SANU) ne-
primjereno, jer zadire u povredu prava na identitet i 
ljudsko dostojanstvo. 

“Bošnjaci su uvijek zvali svoj jezik bosanskim - 
kako u književnosti u Sandžaku tako i u Bosni i Her-
cegovini, kao i prvoj gramatici bosanskog jezika i 
rječniku koji je izašao iz štampe čak dvesta godina 
prije srpskog rječnika”, navela je prof. Gusinac. 

Ona je naglasila da je bosanski jezik standardi-
zovan i priznat  svim pravnim aktima, te da svako 
negiranje predstavlja povredu, kako indivudualnih 
tako i kolektivnih prava Bošnjaka u Repubilci Srbiji. 

Potpredsjednica Gusinac je također istakla da  se 
stečena prava ne smiju negirati i umanjivati, već se 
trebaju poštivati i unapređivati.

Povjerenica Janković je pozvala predstavnike 

svih nacionalnih vijeća da u što većem broju pod-
nose pritužbe za zaštitu od diskriminacije, jer tako 
mogu da utiču na unapređenje zaštite svojih prava.

Projekat “Da ravnopravnost postane stvarnost” 
koji je organizovan za predstavnike nacionalnih vi-
jeća nacionalnih manjina u Srbiji � nansirala je Vlada 
Norveške.

DA RAVNOPRAVNOST POSTANE STVARNOST

U Beogradu je 15. septembra održan Okrugli sto u organizaciji Povjerenice za zaštitu ravnopravnosti, na kome je 
ispred BNV-a učestvovala potpredsjednica Vijeća prof. Vasvija Gusinac

Potpredsjednica Gusinac je govorila o ekonomskoj diskriminaciji Bošnjaka i građana Sandžaka, te o 
činjenicama da u svim izvještajima stoji da je “Sandžak i dalje najnerazavijenije područje” u zemlji gdje 

je indeks ljudskog  razvoja mnogo niži u poređenju sa  drugim sredinama u Srbiji.

Posebno važne teme sastanka su bili programi i 
projekti prekogranične saradnje i veze sa dijasporom.

U tom smislu, bilo je razgovora o formiranju za-
jedničkih institucija sa ciljem angažovanja kom-
pletne bošnjačke intelektualne elite na projekti-
ma od značaja za očuvanje identiteta Bošnjaka.

Poseban značaj je posvećen i projektima pre-
kogranične saradnje u oblasti obrazovanja, kultu-
re, jezika i pisma, informisanja, ekonomije, turiz-
ma, zaštite životne sredine, zdravstva i sporta. Cilj 
ove saradnje u osnovi je očuvanje i unapređenje 
bošnjačkog identiteta, smanjenje nezapošljeno-
sti i poboljšanje životnog standarda u sredinama 
gdje žive Bošnjaci.

ZAJEDNIČKI SASTANAK BOŠNJAČKOG NACIONALNOG VIJEĆA I BOŠ-
NJAČKOG VIJEĆA U CRNOJ GORI

Nakon poziva koji je 10. septembra uputio predsjednik BNV-a dr Sulejman Ugljanin 
Bošnjačkom vijeću Crne Gore, u Novom Pazaru 19. septembra održan zajednički sastanak rukovodstava 

dva Bošnjačka nacionalna Vijeća iz Srbije i Crne Gore

Na sastanku Predsjedništava dva najviša legitimna predstavnička tijela Bošnjaka razgovarano je o 
zajedničkim aktivnostima na projektima od značaja za Bošnjake iz nadlježnosti oba Vijeća

Učesnici su tokom svog rada posebnu pažnju 
posvjetili usaglašavanju sadržaja dijela Akcionog 
plana za poglavlje 23, koje Republika Srbija vodi 
u pregovorima za pristupanje Evropskoj uniji, a 
odnosi se na manjinska prava. 

Na osnovu iznijetih prijedloga odnosno za-
ključka sa sastanaka resornih odbora, svi pred-

stavnici nacionalnih vijeća su drugog dana uče-
stvovali u plenumskoj raspravi Koordinacije 
nacionalnih vijeća i donosili odluke koje će zastu-
pati posebna delegacija manjina u razgovorima 
sa nadležnim ministarstvima.

Drugi susreti predstavnika manjinskih naroda  
su održani na inicijativu Koordinacije, a predlože-

SUSRETI PRDSTAVNIKA MANJINA U CILJU USAGLAŠAVANJA 
AKCIONOG PLANA ZA POGLAVLJE 23

Predstavnici Bošnjačkog nacionalnog vijeća učestvovali su 19. i 20. septembra na drugim tradicionalnim susreti-
ma nacionalnih manjina u Kovačici

Tijekom prvog dana susreta resorni odbori su u odvojenim sastancima iznosili prijedloge izmjena i 
dopuna zakona i podzakonskih akata značajnih za prava nacionalnih manjina

Potpredsjednici su na skupu ocjenili da je nuž-
na promjena postojećeg zakonskog okvira, preci-
ziranje statusa nacionalnih vijeća i uspostavljanje 
adekvatnih zaštitnih mehanizama, kao i ustanov-
ljenje jasnih krivičnih sankcija za prekršioce zako-
na u pogledu manjinskih prava.

Kao jedan od modaliteta uspostavljanja ma-
njinske samouprave potpredsjednici BNV-a su 
potencirali decentralizaciju vlasti kroz uspostav-
ljanje tzv. srednjeg, regionalnog nivoa.

Govoreći o pitanju integracije oni su ukazali 
i na opasnost od asimilacije manjina ističući da 

kad je u pitanju bošnjački narod ima mnogo zao-
stalih i neriješenih pitanja iz prošlosti, kao i to da 
je neophodno u vezi sa tim sprovesti adekvatnu 
lustraciju.

Nakon održanog sastanka NJ.E. gospodin Bur-
khard izjavio je da je OEBS pomno pratio izbore za 
Bošnjačko nacionalno vijeće kao i cjelokupnu situaci-
ju vezanu za izbor vijeća.

Ambasador Burkhard je istakao njegovo lično za-
dovoljstvo i zadovoljstvo OEBS-a, jer su izbori rezulti-
rali ustanovljavanjem jednog jedinstvenog i funkcio-
nalnog Bošnjačkog nacionalnog vijeća.

Ambasador Burkhard je naveo da je upoznat o 

radu Vijeća jer se više puta sastajao sa predsjednikom 
Vijeća nakon održanih izbora, također je naglasio da 
se prvi put susreću u sjedištu Vijeća u Novom Pazaru i 
izrazio zadovoljstvo što je posjetio Vijeće i u razgovo-
ru sa predsjednikom Vijeća dobio dobre i interesan-
tne informacije o aktivnostima Vijeća na promovisa-
nju bošnjačkih nacionalnih interesa.

Ambasador Burkhard je prenio da ga je predsjed-
nik Ugljanin obavijestio da je BNV aktivno uključeno 

no je da se susreti zakazuju i češće, a naročito sa-
stanci Odbora za obrazovanje i tima koji učestvu-
je u izradi akcionog plana, zbog važnosti pitanja 
obrazovanja na maternjem jeziku i evropskog 
puta Srbije za sve manjinske narode u Srbiji.

REGIONALIZAM KAO DOBAR MEHANIZAM ZAŠTITE 
MANJINSKIH NARODA

BUHARD: ZADOVOLJNI SMO USTANOVLJENJEM JEDINSTVENOG I FUNKCIONALNOG BNV-A
UGLJANIN: VIJEĆE IMA KONKRETNE PRIJEDLOGE ZA  USPOSTAVLJANJE POLITIČKE I PRAV-

NE STABILNOSTI I SIGURNOSTI I EKONOMSKOG RAZVOJA

Potpredsjednici BNV-a prof. Vasvija Gusinac i Muhedin Fijuljanin učestvovali na prezentaciji “Principa politike inte-
gracije nacionalnih manjina u Republici Srbiji”, koja je u organizaciji Foruma za etničke odnose održana u Beogradu

Predsjednik Vijeća dr. Sulejman Ugljanin je 22. septembra u Bošnjačkom nacionalnom vijeću primio šefa Misije 
OEBS-a u Srbiji  NJ.E. ambasadora Petera Burkharda sa saradnicima

Učestvujući u raspravi predstavnici Vijeća su istakli niz problema sa kojima se bošnjačka nacionalna 
zajednica susreće u ostvarivanju svojih prava, ukazujući i na pravce i modele njihovog rješavanja

Predsjednik Ugljanin je upoznao ambasadora Burkharda da se aktivno radi i lobira na usvajanju rezolu-
cije o genocidu nad Bošnjacima u Srebrenici u Skupštini Srbije i to predstavio kao obavezu koja proističe 

iz pripadnosti bošnjačkoj naciji

u rad radnih grupa u Skupštini Srbije i da Vijeće i na 
taj način promoviše interese Bošnjaka.

Šef Misije OEBS-a je upoznao javnost da je od stra-
ne predsjednika Vijeća upoznat o jednoj interesan-
tnoj ideji u budućnosti o kojoj će biti više riječi kada 
za to dođe vrijeme. Gospodin Burkhard je poželeo 
puno sreće i uspjeha u radu i predsjedniku Ugljaninu 
na promovisanju interesa Bošnjaka u Republici Srbiji.

Predsjednik Ugljanin je izjavio da dolazak šefa 
misije OEBS-a, jedne od najvećih evropskih organi-
zacija, u Bošnjačko nacionalno vijeće najviše legal-
no i legitimno predstavničko tijelo Bošnjaka birano 
na neposrednim izborima, predstavlja veliku čast za 
Bošnjake. Predsjednik Ugljanin je izrazio zadovolj-
stvo što je imao priliku da šefu misije OEBS-a upozna 
sa aktivnostima Vijeća u pet oblasti na kojima vijeća 
bazira svoj rad.

Predsjednik Ugljanin je rekao da Vijeće, pored 
osnovnih dužnosti propisanih zakonom, radi i aktiv-
no učestvuje u reformi političkog sistema, izradi Ak-
cionog plana za nacionalne manjine za poglavlja 23. 
i 24. za pristupanje Srbije Evropskoj uniji, kao i izra-
di novog krovnog manjinskog zakona. Predsjednik 
Ugljanin je rekao da Vijeće za svaku od navedenih 
aktivnosti ima konkretne prijedloge.

Komentarišući zakonodavni okvir koji se odnosi 
na manjinske nacionalne zajednice predsjednik Vi-
jeća je izjavio da država i državni moćnici zbog loših 
zakonskih rješenja i nepostojanja kaznenih odredbi 

gdje god mogu gaze manjinska prava ili onemogu-
ćavaju ostvarivanje manjinskih prava.

Dr. Ugljanin je upoznao njegovu ekselenciju Bur-
kharda sa aktivnostima na polju promocije turizma i 
očuvanja životne sredine odnosno formiranju nove 
evropske regije na Balkanu i da se oko te ideje oku-
pilo 32 opštine sa ciljem formiranja jedinstvene turi-
stičke ponude evropskim turistima koji žele atrakti-
van i naučni turizam te da tu vrstu turizma mogu da 
nađu u balkanskim državama.

Govoreći o tom projektu predsjednik je naglasio 
da je važan preduslov za njegovu uspješnu realizaci-
ju da balkanske države koje su obuhvaćene projek-
tom omoguće turistima slobodu kretanja samo sa 
ličnom kartom, lak i brz pristup internetu i mobilnoj 
telefoniji i garantovanje opšte sigurnosti. Predsjed-
nik je naglasio da taj projekat vodi „Sandžačka kuća“, 

koja je osnovana u Briselu 7. decembra 2011. godine 
i da ona predstavlja zajedničku instituciju sandžačke 
prekogranične regije. 

Predsjednik Ugljanin je naglasio da je glavni cilj 
projekta da narodi i države koji su u prošlosti vodili 
ratove imaju mnogo zajedničkih želja i interesa i da 
je potrebno te zajedničke interese i želje promovisa-
ti da budu nešto zajedničko na čemu će se okupiti i 
doći mnogi turisti iz evropske unije.

Sastanku su u ime Vijeća prisustvovali i predsjed-
nik Izvršnog odbora Vijeća prof.dr. Hasim Mekić i se-
kretar Vijeća Ahmedin Škrijelj.

 “Povodom nastupajućeg Kurban bajrama upu-
ćujem iskrene čestitke Bošnjacima u Sandžaku, di-
jaspori i svim vjernicima koji obilježavaju ovaj blag-
dan. Želim da predstojeći Kurban bajram provedete 
u sreći, miru, dobrom zdravlju, radosti i blagostanju 

sa svojom porodicom, komšijama i prijateljima. 
Bajram Šerif Mubarek Olsun”  

Dr. Sulejman Ugljanin
Predsjednik Vijeća

BAJRAMSKA ČESTITKA PREDSJEDNIKA VIJEĆA

Predsjednik Bošnjačkog nacionalnog vijeća Dr. Sulejman Ugljanin uputio je čestitku povodom nastupajućeg 
Kurban bajrama

Bošnjačko nacionalno vijeće je 28. septembra 
2015. godine posjetila delegacija Ambasade Sje-
dinjenih Američkih Država koju je predvodio vojni 
ataše Ambasade SAD, sa saradnicima.

Goste je primio predsjednik Vijeća dr Sulejman 
Ugljanin sa saradnicima.

Predsjednik Vijeća upoznao je goste sa aktivno-
stima Bošnjačkog nacionalnog vijeća, položajem 
Bošnjaka u Srbiji, aktivnostima BNV-a, političkom i 
ekonomskom situacijom u Sandžaku.

U tom kontekstu je razmatrano i stanje bezbjed-
nosti u regionu.

U razgovoru je naglašena činjenica da je nad Boš-
njacima  u Srebrenici izvršen zločin genocida što je 
potvrđeno i pravosnažnom presudom Međunarod-
nog krivičnog suda, i da su bošnjački narodni posla-
nici Skupštini Republike Srbije predložili na razmatra-
nje i usvajanje Rezoluciju o genocidu u Srebrenici.

Predstavnicima američke ambasade istaknuto 
je da je usvajanje Rezolucije preduslov za pravedan 
i trajan mir, sigurnost, saradnju i povjerenju među 

narodima na Balkanu.
Na sastanku je izražena puna podrška Bošnjač-

kog nacionalnog vijeća NATO integracijama svih 
država zapadnog Balkana, jer bošnjački narod pu-
nih 25 godina podržava sve institucije, organizacije 
i pojedince koji istrajavaju na ovom putu.

POSJETA PREDSTAVNIKA AMBASADE SAD-A 
BOŠNJAČKOM NACIONALNOM VIJEĆU

U prostorijama OŠ “12. decembar“ u Sjenici je 30. 
septembra 2015. godine organizovano uručenje be-
splatnih udžbenika osnovnim školama u Sjenici koje 
izvode nastavu na bosanskom jeziku.

Uručeni besplatni udžbenici su Bošnjačke kultur-
ne čitanke za III i VII razred osnovne škole, a udžbe-
nike su direktorima osnovnih škola u Sjenici uručili 
potpredsjednici Vijeća, Esad Džudžo i prof. dr Redžep 
Škrijelj, predsjednik Odbora za kulturu prof. dr. Fahru-
din Mavrić, član Odbora za obrazovanje Amela Sado-
vić, član Odbora za kulturu i jedan od autora kultur-
nih čitanki Sabahudin Selmanović, kao i pjesnik Hajro 
Ikić, autor uvodnih riječi u oba udžbenika.

Potpredsjednik Džudžo je naglasio značaj Boš-
njačkih kulturnih čitanki za nastavu na bosanskom 
jeziku i njihovog uvrštenja u plan udžbenika.

Potpredsjednik Vijeća prof. dr. Redžep Škrijelj je 
poželio sreću djeci koja će koristiti udžbenike i nagla-
sio svoje lično i zadovoljstvo Bošnjačkog nacional-
nog vijeća zbog obezbjeđenja ovih udžbenika.

Prof. dr. Fahrudin Mavrić je istakao da su uručene 
Bošnjačke kulturne čitanke dio projekta Vijeća koji se 

odnosi na podršku školama koje izvode nastavu na 
bosanskom jeziku i da će Vijeće nastaviti sa organiza-
cijom sličnih aktivnosti.

Bošnjačke kulturne čitanke za treći i sedmi razred 
osnovne škole su objedinjeni dodaci sa sadržajima 
koji predstavljaju posebnosti bošnjačke nacionalne 
zajednice, a koriste se u nastavi muzičke i likovne kul-
ture i historije odnosno prirode i društva.

Šest osnovnih škola u Sjenici su danas dobile 
besplatne udžbenike, a u narednom periodu biće 
organizovano uručenje besplatnih udžbenika i u 
ostalim gradovima i opštinama u Sandžaku,  za 
one osnovne škole u kojima se nastava izvodi na 
bosanskom jeziku.

URUČENJE BOŠNJAČKIH KULTURNIH ČITANKI OSNOVNIM ŠKOLAMA U SJENICI

Na poziv Evropske delegacije za stabilizaciju i pri-
druživanje Srbije, Komiteta Evropskog parlamenta 
za pitanja manjina na Zapadnom Balkanu i člano-
va Evropskog Parlamenta, Predsjednik BNV-a i Ma-
njinskog poslaničkog kluba Dr. Sulejman Ugljanin 
i narodni poslanik Enis Imamović, boravili su 30.9. 
i 1.10.2015.godine u dvodnevnoj posjeti Briselu i 
Evropskom Parlamentu.

Delegacija se između osta-
lih sastala i sa izvjestiocem 
Evropskog Parlamenta za Srbi-
ju, g. Davidom Mekalisterom, 
te članovima komiteta Evrop-
skog parlamenta Edvardom 
Kukanom i Marijan Jan Marine-
skuom.

Dr. Ugljanin je prilikom po-
sjete Evropskom parlamentu, 
govorio o stanju i pravima Bo-
snjačkog naroda u Republici 
Srbiji u kontekstu evropskih 
integracija i preporukama kako 
poboljšati to stanje.

U tom smislu istakao je rad manjinskog poslanič-
kog kluba “SDA Sandžaka-PDD” i rad svih nacional-
nih vijeća i koordinacije nacionalnih vijeća na refor-
mi političkog sistema i Ustava R. Srbije.

Predsjednik Ugljanin je upoznao članove Evrop-
skog parlamenta sa činjenicom da su nakon ras-
pada bivše Jugoslavije Bošnjaci ostali jedini narod 

koji još uvijek nije riješio svoj status, kao i nerješen 
status Sandžaka koji je klasičan primjer Evropske 
prekogranične regije, te da je s’ toga neophodno 
što prije riješiti ustavno-pravni status Bošnjačkog 
naroda i regije Sandžak.

On je rekao da su manjinski poslanički klub “SDA 
Sandžaka-PDD”, uz podršku narodnih poslanika LSV 
i DS-a predali Parlamentu Srbije na usvajanje Rezo-

luciju o genocidu u Srebreni-
ci, naglasivši da je nakon što 
je počinjen Genocid nad Bo-
snjacima, to pitanje postalo 
ne samo pitanje za Bošnjački 
narod, već i za Evropsku uniju 
i čitav svijet.

Predsjednik BNV-a je na-
glasio da Vijeće uz pomoć 
evropskih stručnjaka za pravo 
radi na pisanju novog krov-
nog Zakona o nacionalnim 
manjinama koji će biti usa-
glašen sa standardima i poli-
tikom EU, te kao takav predat 

Parlamentu Srbije na usvajanje.
U zaključku svog obraćanja, Dr. Ugljanin je upo-

znao članove Evropskog parlamenta sa projektom 
formiranja nove prekogranične Evropske turističke 
regije koju za sada čine 5 zemalja Zapadnog Balka-
na i pozvao sve da dođu na promociju ove turističke 
regije koju 14. oktobra ove godine organizuje “San-
džačka kuća” u Briselu.

U EVROPSKOM PARLAMENTU O STANJU I PRAVIMA 
BOŠNJAČKOG NARODA U REPUBLICI SRBIJI

